
2020 йил 25 январдан чиқа бошлаган    

Давоми 3-бетда Давоми 4-бетда Давоми 5-бетда

Давоми 6-бетда

ДУНЁ ЭЪТИБОРИ  
ЯНА ОРОЛ МУАММОСИГА 

¯АРАТИЛДИ 

Ўзбекистон ва БМТ Маънавият сарчашмаси

ТИЛИНИНГ ¯УДРАТИ
Навоий

ªЗБЕКИСТОН ХАЛ¯ИГА БАЙРАМ ТАБРИГИ

Президентимизнинг БМТ Бош Ассамблеяси 78-сессиясидаги 
нутқини газетадан такрор ўқиб, уқиб жаҳон минбаридан 
туриб айтилган муаммоларнинг ечими халқимиз 
учун нақадар муҳим эканини яна бир карра теран ҳис 
қилдим. Негаки, бугунги глобал ривожланиш даврида 
оғизбирчиликни сақлаш, инсон қадри ва манфаатларини 
биринчи ўринга қўйиш ва унга амал қилиш, миллат, дин ва 
тилни сақлаш тинчлик ва тотувлик гаровидир.

Давлатимиз раҳбари ўз нутқида, 
айниқса, Орол муаммосига кенг ўрин 
берди. “Кейинги 30 йилда минта-
қамизда ҳаво ҳарорати бир ярим 
градусга кўтарилди. Бу — дунё-
даги ўртача исишдан икки карра 
кўпдир. Оқибатда музликлар уму-
мий майдонининг қарийб учдан 
бир қисми йўқолиб кетди. Ушбу 
тенденция сақланиб қолса, яқин 
йигирма йилда минтақамиздаги 
иккита йирик дарё — Амударё ва 
Сирдарё оқими 15 фоизга қисқа-

риши мумкин. Жон бошига сув 
билан таъминланиш даражаси 25 
фоизга, қишлоқ хўжалиги экинла-
ри ҳосилдорлиги эса 40 фоизга 
камайиши кутилмоқда”, дея таъ-
кидлар экан, бу Марказий Осиё дав-
латлари иқтисоди ва халқнинг яшаш 
шароитларига катта салбий таъсир 
кўрсатиши мумкинлигини айтиб, 
дунё ҳамжамияти ва қўшни давлат-
ларни хавфдан огоҳлантирди.

И¯ТИСОДИЁТ “АРТЕРИЯСИ”
Йўлсозлик Нуқтаи назар

ТАЪЛИМ СИФАТИ ВА 
ИЖРО ИНТИЗОМИ
ИККИСИНИ БИРЛАШТИРИБ 

ТУРАДИГАН ЖИҲАТ НИМАДА?
Таълим сифатини ошириш кўп жиҳатдан ижро 
интизомига боғлиқ. Қай кўз билан ёки қандай қарич 
билан ўлчаманг, ҳар қандай масъулиятсизлик замирида 
ижро интизоми бузилиши ётади ва у, албатта, ўқитиш 
самарадорлигига салбий таъсир кўрсатади. Шу боис, ижро 
интизомини таъминлаш ва мустаҳкамлаш ҳар бир раҳбар 
ходимнинг биринчи навбатдаги муҳим вазифасидир. 

Тадбирда Ўзбекистон Республикаси Прези-
денти Администрацияси, Вазирлар Маҳкама-
си, Олий Мажлис Сенати, Қонунчилик пала-
таси вакиллари, турли идора ва ташкилотлар, 
вазирликларнинг мутасаддилари, профессор-
ўқитувчилар, олимлар, ёзувчи ва шоирлар, 
маънавият тарғиботчилари, талаба-ёшлар иш-
тирок этди.

Иштирокчилар дастлаб сарой фойесида 
ташкил этилган она тилимизнинг нуфузи, ўз-
бек тилининг мавқеини юксалтириш борасида 
олиб борилаётган ишларни намойиш этувчи 
кўргазма билан танишди.

Давлатимиз раҳбари Шавкат Мирзиёевнинг 
21 октябрь — Ўзбек тили байрами куни муно-
сабати билан Ўзбекистон халқига байрам таб-
ригини Президент маслаҳатчиси — спичрай-
тер Хайриддин Султонов ўқиб эшиттирди.

Таъкидланганидек, она тилимизнинг Бир-
лашган Миллатлар Ташкилотидек нуфузли 
тузилма минбаридан янграши ўзбек тилининг 
дунё миқёсидаги обрўси ва нуфузининг тобора 
юксалишида, жонажон тилимизни ўрганишга 
бўлган қизиқишнинг ортишида асосий омил 
бўлмоқда.

Дарҳақиқат, она тилимиз бизнинг борлиги-
миз, миллат, давлат, ягона халқ сифатидаги 
бирлигимизнинг ўзига хос кўзгусидир. Мамла-
кат ҳаётидаги янгиланиш жараёнлари она ти-
лимиз ривожига қаратилаётган улкан эътибор 
ва ғамхўрликда ҳам ўзининг яққол ифодасини 
топмоқда. Президентимиз ташаббуси билан 
она тилимиз ривожига доир миллий қонунчи-
лигимиз янада такомиллашди. 

Муҳтарам ватандошлар!
Сиз, азизларни жонажон юртимизда кенг 

нишонланаётган қутлуғ айём — Ўзбек тили 
байрами куни билан чин қалбимдан самимий 
муборакбод этаман.

Ҳеч шубҳасиз, азалий қадриятларимиз гул-
тожи бўлган она тилимиз асрлар синовидан 
безавол ўтиб келаётган буюк ва бебаҳо маъ-
навий бойлигимиздир.

Мамлакатимизда ўзбек тилининг давлат 
тили сифатидаги ўрни ва аҳамиятини оши-
риш, уни замон талаблари асосида ривожлан-
тириш масаласини биз миллий ўзлигимизни 
англаш, миллат руҳини сақлаб қолиш, ёруғ 
келажагимизни таъминлашнинг энг муҳим 
омили, деб биламиз. Шу эзгу мақсад йўлидаги 
амалий ҳаракатларимиз туфайли жамияти-
миз ҳаётида давлат тилининг қўлланиш дои-
раси тобора кенгайиб, у халқ дилининг чина-
кам кўзгусига айланмоқда.

Айниқса, кейинги йилларда ўзбек тили ну-
фузли халқаро анжуманлар, жумладан, Бир-
лашган Миллатлар Ташкилоти минбаридан 
мунтазам янграб келаётгани барчамизга ғу-
рур-ифтихор бағишлаш билан бирга, дунёда 
она тилимизни ўрганишга интилаётган инсон-
лар сафини ҳам тобора кенгайтирмоқда.

Ҳурматли юртдошлар!
Бугунги қувончли айёмда жаҳондаги қади-

мий ва бой тиллардан бири бўлган ўзбек тили-
нинг обрў-эътибори ва нуфузини юксалтириш 
бўйича амалга ошираётган ишларимиз ҳақида 
сўз юритиб, келгусидаги муҳим вазифалари-
мизни белгилаб олишимиз табиийдир.

Бу ҳақда гапирганда, аввало, Вазирлар Маҳ-
камасининг Давлат тилини ривожлантириш 
департаменти фаолияти замон талаблари асо-
сида ташкил этилиб, барча соҳаларда давлат 
тилида иш юритиш сифатини яхшилаш, хусу-
сан, ахборот-коммуникация йўналишида уни 
фаол қўллаш борасида ижобий натижаларга 
эришилаётганини таъкидлаш лозим.

Маълумки, ҳар қандай тилни ўрганиш ва 
ривожлантиришда, биринчи навбатда, унинг 
назарий-методик асослари катта ўрин тутади. 
Шу нуқтаи назардан қараганда, кейинги йил-
ларда “Ўзбек тилининг изоҳли луғати”, “Али-
шер Навоий қомуси”, “Заҳириддин Муҳаммад 
Бобур энциклопедияси”, “Фалсафа” қомусий 
луғати, “Ўзбекистон юридик энциклопедияси”, 
“Ислом энциклопедияси”, “Маънавият: асосий 
тушунчалар луғати”, “Педагогика: энцикло-
педия”, “Тарих атамалари луғати”, “Адабиёт-
шунослик луғати”, “Юридик атамалар луғати” 
каби 40 дан зиёд фундаментал китоблар нашр 
этилгани бу йўлдаги муҳим қадам бўлди.

Шулар қаторида ўзбек тилининг электрон 
миллий корпуси ва дастурий маҳсулотлар-
нинг ўзбекча иловаларини яратиш, ўзбек ти-
лини Интернет тармоғида оммалаштириш ва 
муносиб ўрин эгаллашини таъминлаш, дав-
лат тилини ўргатишга ҳамда матн таҳририга 
мўлжалланган дастурларни ишлаб чиқиш ва 
амалиётга татбиқ қилиш бўйича ҳам жиддий 
ишлар олиб борилаётганини қайд этиш зарур.

Мамлакатимизда ўзбек тили ва адабиёти 
йўналишида олий маълумотли кадрлар тай-
ёрлаш ҳажми ҳамда илмий тадқиқотлар сони 
ортиб бормоқда. Ҳозирги кунда жами 33 та 
олийгоҳда ушбу мутахассислик бўйича кадр-
лар тайёрланмоқда. Олий таълим муассаса-
ларида 7 минг нафардан зиёд фан номзод-
лари ва докторлари, профессор-ўқитувчилар 
ўзбек тили ва адабиётидан дарс бермоқда.

Агар 1992–2012 йилларда, яъни 20 йил мо-
байнида бу ихтисослик бўйича 730 та илмий 
иш ҳимоя қилинган бўлса, сўнгги 10 йилда бу 
рақам 792 тани ташкил этди.

Алишер Навоий номидаги Тошкент давлат 
ўзбек тили ва адабиёти университети қоши-
даги Давлат тилида иш юритиш асосларини 
ўргатиш ва малака ошириш марказида вазир-
лик, идора ва ташкилотлар ходимлари ўзбек 
адабий тили меъёрлари ва имло қоидалари 
бўйича мунтазам ўқитилмоқда.

Университетда ташкил этилган “Ўзбек 
мактаби”да эса юзлаб хорижлик фуқаролар 
она тилимиз ва миллий маданиятимиз асос-
ларини катта қизиқиш билан ўрганмоқда. 
Бу борада кейинги йилларда нашр этилган 
ўзбекча-хитойча, ўзбекча-инглизча, ўзбекча-
французча, ўзбекча-немисча, ўзбекча-арабча, 
ўзбекча-форсча луғат ва сўзлашгичлар муҳим 
роль ўйнамоқда.

Лотин графикаси асосидаги алифбомизни 
такомиллаштириш ишлари ҳам давом этмоқ-
да. Ушбу масала юзасидан халқимиз, жа-
моатчилигимиз томонидан билдирилган бар-
ча таклиф ва тавсиялар жиддий ўрганилиб, 
муҳокамадан ўтганидан сўнг тегишли қонун 
лойиҳасини яна бир бор кўриб чиқиб, парла-
ментга киритиш мақсадга мувофиқдир.

Азиз дўстлар!
Биз давлат тили тараққиётини жаҳондаги 

етакчи хорижий тиллар ва мамлакатимиздаги 
турли миллат вакилларининг тили ва мада-
ниятини ривожлантириш билан боғлиқ ҳолда 
кўрамиз.

Бугунги кунда юртимизда таълим 7 тилда 
олиб борилмоқда. Республикамиздаги мав-
жуд 1453 та оммавий ахборот воситаси ҳамда 
юзлаб веб-сайтлар орқали қорақалпоқ, рус, 

қозоқ, тожик, туркман, корейс, турк, араб, инг-
лиз, немис ва бошқа тилларда ҳам материал-
лар эълон қилинмоқда.

Биз Ўзбекистонни тенглик, дўстлик ва бағ-
рикенглик диёрига айлантириш мақсадида 
турли миллатга мансуб фуқароларимизнинг 
тил соҳасидаги ҳуқуқларини таъминлашга 
қаратилган ишларимизни бундан буён ҳам из-
чил давом эттирамиз.

Муҳтарам юртдошлар!
Ўтган аср бошларида маърифатпарвар 

жадид боболаримиз “Тилда, фикрда, ишда 
бирлик” деган эзгу ғоя асосида майдонга чи-
қиб, халқимизни мустамлака зулмидан халос 
қилиш, уни замонавий илм-фан, касб-ҳунар 
ва маданиятга ошно этиш бўйича улкан иш-
ларни амалга оширган эдилар.

Ана шундай муштарак мақсадлар, умум-
миллий бирлик ва аҳиллик бугун биз учун ҳар 
қачонгидан ҳам муҳим аҳамият касб этмоқда. 
Ҳозирги ўта кескин ва таҳликали замонда фа-
қатгина шу асосда ўз миллий манфаатлари-
мизни қатъий ҳимоя қилишга, жумладан, она 
тилимизни асраб-авайлаш ва бойитиш, уни 
илм-фан, иқтисодиёт, таълим, тиббиёт, ах-
борот-коммуникация, дипломатия ва бошқа 
муҳим йўналишларда таъсирчан мулоқот во-
ситасига айлантириб, тараққиёт суръатларига 
уйғун ҳолда ривожлантиришга, халқаро ну-
фузини муносиб даражага кўтаришга эриша 
оламиз.

Бинобарин, улуғ шоиримиз Эркин Воҳидов 
айтганидек, “Она тили — умуммиллат мул-
ки. Демак, тил олдидаги масъулият ҳам 
умуммиллий бўлиб, бу ёлғиз тилшунос-
ларнинг эмас, бутун миллатнинг иши” эка-
нини доимо ёдда тутишимиз лозим. 

Фурсатдан фойдаланиб, ана шу ҳақиқатни 
чуқур англаб, бу йўлда сидқидилдан хизмат 
қилаётган, ўзбек тилининг ҳақиқий фидойиси 
ва дўсти бўлган барча заҳматкаш ва жонкуяр 
инсонларга чин қалбимдан миннатдорлик 
билдираман.

Қадрли ватандошлар!
Сиз, азизларни, бутун халқимизни 21 ок-

тябрь — Ўзбек тили байрами билан яна бир 
бор самимий қутлаб, барчангизга мустаҳкам 
соғлиқ, оилавий бахт, хонадонларингизга 
тинчлик-омонлик тилайман.

Мана шундай буюк маънавий бойликни 
яратган халқимиз доимо омон бўлсин!

Шавкат МИРЗИЁЕВ,
Ўзбекистон Республикаси 

Президенти

21 октябрь – Ўзбек тили байрами куни

ªЗБЕК ТИЛИ — МИЛЛАТ БИРЛИГИ, 
МИЛЛИЙ ªЗЛИГИМИЗ ТИМСОЛИ

“Ўзбекистон” халқаро анжуманлар саройида  
21 октябрь — Ўзбек тили байрами куни муносабати билан 

тантанали тадбир бўлиб ўтди.

Давоми 2-бетда

Ибтидоий жамоа тузумидан ижтимоийлашувга ўтгандан 
бошлаб дунё не-не буюк жаҳонгирлар, шоҳ ва саркардалар, 
улуғ салтанатлар, қудратли давлат ва империяларни 
кўрмади дейсиз?! Айрим тарихчи ва иқтисодчи 
мутахассислар фикрича, қадимда йирик салтанатлар 
иқтисодий таназзулига асосан, урушлар, баъзиларига эса 
улкан бунёдкорлик ишлари сабаб бўлган.

Биринчи омил, шубҳасиз, асослидир. 
Бинобарин, тарихдан маълумки, давлат-
лар ўртасидаги урушлар аксарият ҳоллар-
да узоқ вақт давом этиши ва бир неча юз 
минглаб аскар иштирок этгани сабабли ҳам 
иқтисодий жиҳатдан ҳар икки томоннинг 
тинкасини қуритган.

Бунёдкорлик масаласи эса бир оз баҳс-
ли. Чунки ўша давр нуқтаи назаридан бу 
ҳақиқат, қурилишга сарфланган катта миқ-

дордаги олтину кумушлар давлат хазина-
си бўшаб қолишига сабаб бўлган. Бошқа 
томондан, ўша пул эвазига барпо этилган 
масжиду мадрасалар, илм масканларидан 
дунё илм-фан тамаддунига катта ҳисса 
қўшган буюк алломалар, олимлар етишиб 
чиққанки, унинг иқтисодий самараси беба-
ҳодир. 

2020 йил куз фаслининг илк ойида Бирлашган Миллатлар Ташкилоти 
Бош Ассамблеясининг 75-сессияси чақирилди. Дунё миқёсида вазият 
тобора кескинлашиб бораётгани туфайли бу нуфузли ташкилотнинг 
халқаро анжумани онлайн тарзда ўтказилиб, унда Президентимиз 
БМТ тарихида илк маротаба ўзбек тилида нутқ сўзлади. Бу 
оламшумул воқеа миллатимиз қалбини чексиз қувонч ва фахру-
ифтихор туйғуларига тўлдириб, ўзгача бир ғурур, ўзгача бир сурур 
бахш этганини тасаввур қилиш қийин бўлмаса керак. 

ªЗБЕК ТИЛИ — МИЛЛАТ БИРЛИГИ, 
МИЛЛИЙ ªЗЛИГИМИЗ ТИМСОЛИ

Ўзбекистон Республикаси Вазирлар 
Маҳкамаси ҳузуридаги Ўзбек тилини ри-
вожлантириш жамғармаси самарали фао-
лият олиб бормоқда. Мазкур тузилма она 
тилимизни кенг тарғиб этиш, уни ўрганиш, 
ўзбек тили тараққиёти билан боғлиқ барча 
ишларни самарали йўлга қўйишга оид тур-
ли лойиҳалар, китоб ва луғатлар нашри, 
тил тарғиботи бўйича жонбозлик кўрса-
таётган устозларни рағбатлантириш юза-
сидан тизимли ишларни бажармоқда. Бар-
ча вазирлик ва идоралар, ташкилотларда 
иш юритиш жараёни тўлиқ она тилимизда 
олиб борилмоқда.

Мамлакатимиздаги етакчи илмий муас-
сасалар, марказларда, шунингдек, Алишер 
Навоий номидаги Тошкент давлат ўзбек 
тили ва адабиёти университетида ўзбек 
тилини наинки мамлакатимиз, балки дунё 
миқ ёсида тарғиб этиш борасида кенг қам-
ровли ишлар олиб борилмоқда. Энг асо-
сийси, 21 октябрь нафақат она тили ва 
адабиёти муаллимлари ёки ўзбек тилшу-
нослиги олимлари, балки бутун халқимиз 
якдиллиги, эзгу маърифий интилишлари-
нинг кўзгусига айланди.

— Мана, бир неча йилдирки, мамлака-
тимизда 21 октябрь жуда халқона тарзда, 
ҳақиқий байрам сифатида нишонланмоқ-
да, — деди Ўзбекистон халқ шоири Маҳ-
муд Тоир. — Она тилимизни асраб-авай-
лаш ҳар бир фуқаронинг бурчи эканини 
одамлар дилдан англамоқда. Давлатимиз 
раҳбарининг байрам муносабати билан 
Ўзбекистон халқига йўллаган табригида бу 
борадаги масъулиятли вазифалар мужас-
самдир.

— Ушбу сана кенг миқёсда, тил ва маъ-
навият, адабиёт, китобхонлик байрами 
сифатида нишонланаётгани қувонарли, 

Бошланиши 1-бетда

21 ОКТЯБРЬ – ЎЗБЕК ТИЛИ 
БАЙРАМИ КУНИ

Президентимизнинг 2021 йил  
9 декабрдаги “Янги Ўзбекистон” мас-
сивларини қуриш ва ҳудудларнинг 
ижтимоий-иқтисодий ривожлани-
шини таъминлаш чора-тадбирлари 
тўғрисида”ги фармонига мувофиқ, 
Тошкент — Термиз автомагистрал 
йўлининг Шароф Рашидов тумани-
даги Оқтош ота маҳалласидан ўтади-
ган қисми ёқасида “Янги Ўзбекистон” 
массиви бунёд этилаётир. Мазкур 
жой яқингача дашт эди. Бугун эса 
осмонўпар биноларга эга замонавий 
шаҳарча бўй кўрсатяпти. Тез орада 
бу манзил вилоятнинг энг гавжум ва 
чиройли манзилларидан бирига ай-
ланади. 

41,3 гектарда барпо этилаётган 
массивда 2022-2026 йилларда жами 
3040 та хонадонли 64 та, шундан 8 та  
16 қаватли, 56 та 9 қаватли уй-жой бў-
лади. Мазкур лойиҳа доирасида жорий 
йилда 1120 та хонадонли 14 та уй-жой 
қурилиши белгиланган. 

Барча бинолар инновацион техноло-
гия, энерготежамкор материаллар асо-
сида бунёд этилмоқда. Биноларнинг 
ташқи деворига базальт плиталар ёпи-
либ, томига қуёш панеллари ва қуёш 
сув иситиш қурилмалари ўрнатилмоқ-
да. Бу уларни узлуксиз электр энер-
гияси ва иссиқ сув билан таъминлашга 
хизмат қилади. 

Барча биноларда электр энергияси, 
табиий газ, ичимлик сув ҳамда канали-
зация тармоқлари каби коммунал хиз-
матлар билан боғлиқ масалалар ҳал 
этилган. 

обод манзиллар

Қурилиш ва бунёдкорлик ишларига қаратилаётган юксак эътибор 
натижасида нафақат Жиззах шаҳри, балки вилоятнинг бошқа 
шаҳару қишлоқларининг меъморий қиёфаси ҳам тубдан янгиланиб, 
гўзал ва обод манзилларга айланмоқда. Янгидан-янги муҳташам ва 
замонавий турар жойлар, маъмурий ва хизмат кўрсатиш бинолари, 
ишлаб чиқариш корхоналари, дам олиш масканлари бунёд 
этилмоқда. Бу, ўз навбатида, одамларнинг ҳаётга, эртанги кунга 
бўлган ишончини ҳам мустаҳкамлашга хизмат қилмоқда. 

Жумладан, 8,3 километр электр 
энергияси, 6,4 километр табиий газ, 5 
километр ичимлик сув, 7,7 километр 
оқова сув тармоғи тортилган. Шунинг-
дек, 3,7 километр йўл қурилади. 

— Айни пайтда массивда 24 та қури-

лиш компаниясининг қурувчилари туну 
кун меҳнат қиляпти, — дейди Жиззах 
вилояти Қурилиш бош бошқармаси 
бошлиғи вазифасини бажарувчи  Бобир 
Маматов. — Массивда 1650 ўринли 
мактаб, 300 ўринли давлат мактабга-
ча таълим муассасаси, 250 қатновга 
мўлжалланган оилавий поликлиника, 
спорт майдончалари, савдо ва маиший 
хизмат кўрсатиш шохобчалари, 50 гек-
тарли Янги Ўзбекистон боғи каби 30 та 
объект барпо этилади. Жиззах шаҳри-
ни ушбу массив билан боғловчи янги 
4 километрли асосий йўл ва йўл ўт-
казгич қурилиши ҳам жадаллик билан 
давом этмоқда. Ушбу йўл фойдала-
нишга  топширилгач, шаҳарнинг Ислом 

 Каримов кўчаси тўғридан-тўғри М-39 
Тошкент — Термиз автомобиль йўлига 
уланади. Қурилаётган уйларнинг мус-
таҳкамлиги, зилзилабардошлиги мута-
хассислар томонидан 7 балли сунъий 
зилзила яратиш орқали синовдан ўтка-
зилди. Фуқароларимиз энг юқори қават-
да ҳам хотиржам яшашлари мумкин.

80 оилага мўлжалланган 16 қават-
ли кўп хонали уйларнинг дастлабкиси 
фойдаланишга топширишга тайёр. Ҳар 
бир хонадон дид билан пардозланган, 
барча коммуникация тармоқлари тўлиқ 
ўрнатилган. Қолган 16 қаватли 3 та, 9 
қаватли 17 та уй-жойда ҳам қурилиш 
ишлари жадал давом этмоқда.

“Янги Ўзбекистон” массивида барпо 
этилаётган уйлар марказлашган ҳол-
да иситилади. Туркия технологияси 
асосида яратилган қозонхона кўмирда 
ишлайди. У тежамкор ва ҳавони ифлос-
лантириш даражаси ўта паст.

— Мамлакатимизда инсон қадрига 
эътибор мана шу қурилишлар мисоли-
да ҳам яққол намоён бўлмоқда, — дей-
ди меҳнат фахрийси Имомқул Бердиев. 
— “Янги Ўзбекистон” массивидаги 
уйларга кириб кўрдим. Шинам, барча 
шароитларга эга. Бу ерларда яшайди-
ган инсонларга ҳавас қилдим. Болалар 
боғчаси, мактаб, оилавий поликлиника 
лойиҳалари билан танишдим. Албатта, 
кўпчилик мана шундай уй-жойларда, 
яхши шароитларда яшашга интила-
ди. Давлатимиз томонидан уй-жойга 
муҳтож, шароити оғир фуқароларга 32 
миллион сўмдан субсидия берилмоқда. 

Массивда хитойлик инвесторлар 
томонидан инновацион технопарк ва 
бошқа ишлаб чиқариш объектлари ҳам 
қурилмоқда. Бу ҳудуд аҳолисини иш би-
лан таъминлашда муҳим аҳамиятга эга.

Жиззахда бунёд этилаётган “Янги 
Ўзбекистон” массиви тез орада вилоят-
нинг ташриф қоғозларидан бирига ай-
ланиши шубҳасиз.

Фарҳод НЕЪМАТОВ,
“Янги Ўзбекистон” мухбири

ЖИЗЗАХНИНГ ТАШРИФ 
¯О¡ОЗИГА АЙЛАНАЁТГАН МАСКАН

80 оилага мўлжалланган 16 қаватли кўп хонали уйларнинг 
дастлабкиси фойдаланишга топширишга тайёр. Ҳар бир хонадон 
дид билан пардозланган, барча коммуникация тармоқлари 
тўлиқ ўрнатилган. Қолган 16 қаватли 3 та, 9 қаватли 17 та  
уй-жойда ҳам қурилиш ишлари жадал давом этмоқда.

²АМ ИШЛИ БªЛДИ, ²АМ ДАРОМАДЛИ 

Айтиш керакки, сурхондарёлик каттаю 
кичик миришкор деҳқонлар унумдор ер-
нинг ҳар қаричидан самарали фойдала-
ниш йўлида бор тажриба ва маҳоратини 
ишга соляпти. Аҳолининг озиқ-овқат маҳ-
сулотларига бўлган эҳтиёжини қондириш, 
экспортбоп маҳсулот етиштиришни кў-
пайтириш мақсадида ғалладан бўшаган 
далаларнинг 90 минг гектарида такрорий 
экинлар етиштирилди. Ер, биринчи нав-
батда, ижтимоий ҳимояга муҳтож оила ва-
килларига, ишсиз ёшлар ва хотин-қизлар-
га ажратилди. “Ёшлар дафтари”, “Аёллар 
дафтари”, “Темир дафтар”да турганларни 
ҳар жиҳатдан қўллаб-қувватлаш, улар-
нинг ҳам ишли, ҳам даромадли бўлишига 
амалий кўмаклашиш мақсадида ўртача 25 
сотихгача, жами қарийб 10 минг гектар ер 
бўлиб берилди. Бу тоифадаги фуқаролар 
овора ва сарсон бўлмаслиги учун яшаш 
манзилларига яқин, сув таъминоти қулай 
ҳамда унумдор ер ажратилиб, фермер 
хўжаликлари ерни шудгорлаш, эгат очиш 
юмушларини бажарди, ҳомийлик асосида 
уруғлик ва минерал ўғитлар билан таъ-
минланди.

Музработда бўлганимизда туман ёш-
лар ишлари агентлиги бўлими бош мута-
хассиси Жаҳонгир Иззатуллаев қуйидаги 
маълумотларни тақдим этди: турли ҳу-
дудлардаги ғалладан бўшаган 304 гектар 
унумдор ер 870 нафар ёшга ўртача 35 
сотихдан тақсимланган. Бу майдонларда 
ёшлар ўз имкониятлари ва қарашларидан 
келиб чиқиб, экин турини ўстиришди. Ким-
дир мош, бошқаси дон учун маккажўхори, 
кимдир тариқ, яна бирови хўраки лавлаги 
экди. Хуллас, ажратилган ернинг 150 гек-
тарига мойли экинлар, 100 гектарига кў-
кат, помидор, бодринг, сабзи, хўраки лав-
лаги, 54 гектарга полиз экинлари экилган.

Масалан, тумандаги Яккатерак маҳал-
ласида яшовчи Жасур Муродов турмуш 
ўртоғи Шоҳиста Сафарова иккисига бе-
рилган 70 сотих ерга тарвуз экиб, 40 мил-
лион сўм даромад олди.

томорқачилик

Бугун Сурхондарё вилоятида 
бўлсангиз, қувонарли бир ҳолатга дуч 
келасиз. Аввалги йиллар айни кузда 
воҳа бозорларида бир килограмм 
помидорнинг баҳоси 10 минг сўмга 
чиқарди, бодринг, ошқовоқ, сабзи ва 
карамнинг баҳоси ҳам шу атрофда 
бўлган. Бу йил эса помидорнинг 3-4 
килограмми шу нархда. Бозор расталари 
бошқа қишлоқ хўжалик маҳсулотларига 
тўлган, нархи ҳам анча арзон. Тўкинлик 
ва мўл-кўлчиликнинг бош омили воҳада 
такрорий экинлар экишга эътибор 
кучайгани ҳамда ишлайман, деган 
талабгорларга ер ажратилгани билан 
изоҳланади, албатта.

— Пул топаман, рўзғоримни тиклай-
ман, деб анча вақт хориж давлатларида 
сарсону саргардон юрдим. Лекин тузук-
роқ даромадга эга бўлмадим, — дейди 29 
ёшли Жасур Муродов. — Қишлоғимиздаги 
фермернинг даласидан ишсиз ёшларга 
ер ажратилишини эшитиб, турмуш ўрто-
ғим иккимиз ариза бердик. Кўз тегмасин, 
даромадимиздан нолимаймиз. Уч ойда 
неча йилдан бери тополмаган маблағни 
топганимдан хурсандман. Муҳими, деҳқон-
чилик сирларини яхши билиб олдим. Энди 
 “Е-auksion” танлови орқали 30 йилга ерни 
ижарага олиб, деҳқончилик қилмоқчиман.

Музработ туманидаги Алпомиш ма-
ҳалласи ҳудудидан 30 нафар ёшга 25-30 
сотихдан ер ажратилган экан. Тенгдошлар 
ўзаро маслаҳатлашиб, ерёнғоқ экишибди. 
Эрта-индин ҳосилни йиғиштириб олишга 
тайёргарлик кўрмоқда. Маҳсулотларига 
харидор ҳам тайин эмиш. Қишлоқдаги 
тадбиркорлар олдиндан бўнак пули ҳам 
ташлаб кетибди. Ер олиб, деҳқончилик қи-
лаётганлардан бири Ойбек Туропов билан 
суҳбатлашдик.

— 50 сотих ерга таваккал қилиб мак-
кажўхори эккандим, — дейди у. — 2,1 
тонна маккажўхори донини ситиб олдик. 
Ҳозир бозорда бир килограмм маккажўхо-
ри дони 8 минг сўм. Кўтара савдога кило-
граммини 6 минг сўмдан топширдим. Яна 
денг, беш тележка маккажўхори поясини 
чорваси бор фуқаролар ўриб-йиғиб олиб 
кетди. Қисқаси, 15 миллион сўм даромад 
қилдим.

Жарқўрғон туманидаги Оқтепа ма-
ҳалласининг ёши улуғлари ҳам, ёшлари 
ҳам ерни қадрлайдиган ва бир йилда уч 
мартагача ҳосил ундирадиган уста деҳ-
қонлар. Туман ёшлар ишлари агентлиги 
мутахассиси Алишер Чориев бир кон-
турдаги далага бир гуруҳ ёшлар тўлиқ 
ерёнғоқ экишгани ва ҳар йили ёшу қари 
бу экиндан катта даромад қилаётганлик-
ларини тўлқинланиб ҳикоя қилди. Ҳам-
роҳимизнинг айтишича, ёзда туманнинг 

бир неча  ҳудудидаги далалардан кам таъ-
минланган оилалар ишсиз фарзандлари 
ҳамда “Ёшлар дафтари” рўйхатидаги 
1685 нафар ўғил-қизга уйларига яқин, сув 
муаммоси бўлмаган ғалладан бўшаган 
258 гектар ер ўртача 15 сотихдан бўлиб 
берилган. Бу далаларда ёшлар кўпроқ 
ерёнғоқ парваришлабди.

— Дўстим билан 30 сотих ерда ерён-
ғоқ ўстирдик, — дейди 23 ёшли, ҳам гапга, 
ҳам ишга чечан Илҳом Тоштемиров. — 
Ерёнғоқнинг харидори тайин, кейин бир 
неча йилдан буён шу иш билан шуғулла-
ниб келаётганимиз учун қандай қилиб мўл 
ҳосил етиштириш сирларини биламиз. 
Мабодо оёқ тираб сотмоқчи бўлсангиз, 
май ойигача ҳам моғорламай тураверади. 
Ерёнғоқ донининг ўзидан 30 миллион сўм 
даромад қиламиз, деб чўтлаб турибмиз. 
Тағин, ерёнғоқнинг пояси қўшимча даро-
мад — тойланган бир боғлами 35 минг 
сўмдан сотиляпти.

Вилоят қишлоқ хўжалиги бошқармаси-
дан тақдим этилган маълумотларга таяна-
диган бўлсак, ғалла ва бошқа эртаки экин-
лардан бўшаган ерларнинг 1855 гектари 
эҳтиёжманд оилалар фарзандлари ҳамда 
“Ёшлар дафтари” рўйхатида турганлар-
га ажратилган бўлиб, бу майдонларнинг 
835 гектарига помидор, бодринг, карам, 
хўраки лавлаги сингари сабзавотлар, 371 
гектарга ерёнғоқ ва мош, яна шунча ерга 
бошқа зироат, 278 гектарга тариқ экилган. 
Бу далалардан жами 32 минг тоннадан 
ортиқ турфа маҳсулот йиғиб олиш кутил-
япти. Бошқача айтганда, ёшларга берил-
ган ердан олинажак 32 минг тонна қишлоқ 
хўжалик маҳсулотларининг даромади иш-
чан ёшларнинг турмушини фаровонлаш-
тиришга сармоя. 

Ғалладан бўшаган далалар фақат ёш-
лар ва дафтарларда рўйхатда турганлар-
гагина эмас, аҳолига ҳам тақсимланган. 
Фермер хўжаликлари ҳам 30-40 гектар-
лаб майдонда турли хил экинлар парва-
ришлаётир. Куз ва қиш ойлари бозорлар 

расталарини хилма-хил сабзавот маҳсу-
лотлари билан тўлдириш ҳамда нархини 
арзонлаштириш ниятида воҳа деҳқонлари 
9 минг гектар майдонда сабзи, бир неча 
навдаги карам, ҳар хил кўкатлар, турп, 
шолғом ўстирмоқда. 

Мош, нўхат ва бошқа дуккакли экин-
лар бир-икки суғориш ҳисобига пишиб 
етилади ва йиғиб олинган ҳосил иримай-
ди, чиримайди, экспортбоп. Айни сув тақ-
чил ҳозирги шароитда вилоят деҳқонла-
ри кам сув билан мўл ҳосил етиштириш 
имконини берувчи мошни 36,2 минг гек-
тар майдонда парваришлади. Аҳолининг 
мош етиштиришга қизиқиши кучайгани 
бежиз эмас. Чунки Шўрчи, Қумқўрғон ту-
манлари деҳқонлари ҳар йили иккинчи 
экин сифатида экиб, мўмай даромадга 
эга бўляпти. 

Табиийки, шўрчилик ва қумқўрғонлик 
деҳқонларнинг мош етиштириб, дарома-
дидан уй қуриб, машина сотиб олаётгани-
га бошқалар ҳавас қиляпти. Шунинг учун 
қўшни туманларнинг фуқаролари ҳам 
мош етиштиришга жиддий киришган. 

Ерёнғоқ етиштирган деҳқонга ҳам, 
қайта ишловчига ҳам сердаромад экин. 
Хусусан, экспортбоплиги билан барчага 
манзур. Ерёнғоқ етиштирувчилар фақат 
донинигина эмас, поясини ҳам чорвадор 
хўжаликлар ва аҳолига сотиб, яхшигина 
сармояга эга бўлаётир. Шунданми, ҳо-
зир воҳанинг барча туманлари аҳолиси 
18 минг гектар далада парваришланган 
ерёнғоқ ҳосилини йиғиштирмоқда.

Ноанъанавий зироатлардан бири тариқ 
экишга ҳам қизиқувчилар кўпайгани бор 
гап. Тариқни паррандаларга дон сифатида 
бериб, махсус тегирмонда майдалаб омух-
та ем ўрнида ҳам фойдаланишмоқда. Ай-
ниқса, пояси қорамолга ҳам, қўй-эчкиларга 
ҳам тўйимли озиқа. Яқин-яқингача тариқ 
фақат Музработ туманининг Қўнғирот ҳуду-
дидаги далаларда ўстириларди. Бу мавсум 
воҳанинг барча хўжаликларида жами 11,7 
минг гектар майдонда етиштирилди.

Такрорий экин эккан фуқароларнинг 
ҳаммаси ҳам фақат юқори даромад олишни 
кўзламай, чорвачиликни ривожлантириш, 
элнинг гўшт, сут, тухумга бўлган эҳтиёжини 
қондиришни ўйлагани аниқ. Шу мақсадда 
23,3 минг гектар майдонда хашаки лавлаги, 
силос учун маккажўхори ва бошқа турдаги 
озиқабоп зироатлар ўстиряпти.

Яна вилоят қишлоқ хўжалик бошқар-
масидан берилган маълумотлар таҳли-
лига қайтамиз: такрорий экинлар етиш-
тириш учун ажратилган ерлардан 240,7 
минг тонна сабзавот, 31 минг тонна полиз 
экинлари, 69,4 минг тонна дуккакли, 23,6 
минг тонна тариқ ва бошқа турдаги қиш-
лоқ хўжалик маҳсулотлари тайёрлаш ре-
жалаштирилган. Маҳсулотнинг 60,4 минг 
тоннаси экспортга жўнатилади. Хулоса 
шуки, нафақат деҳқон қўшимча сармояга 
эга бўлади, шу билан бирга, вилоят хази-
насидаги маблағ ҳам кўпаяди.

 
Усмонали НОРМАТОВ, 

журналист

— деди пойтахтимиздаги 274-умумтаълим 
мактабининг она тили ва адабиёти фани 
ўқитувчиси Лола Турдиқулова. — Бу сана 
она тилимизни асраш йўлида барчамиз 
бирдек масъул эканимизни англатади. 
Президентимизнинг байрам муносабати 
билан йўллаган табригида ҳам бу бора-
даги вазифалар аниқ белгилаб берилган. 
Зеро, ҳар биримизнинг ўзимизга, ўзлиги-
мизга бўлган ҳурматимиз тилга бўлган му-
носабатимиз билан белгиланади.

Тантанали тадбирда Ўзбекистонда хиз-
мат кўрсатган маданият ходими, шоир Эшқо-
бил Шукур она тилимизга бағишланган янги 
шеърини ўқиб берди. “Ўзбек тили жилолари” 
номли видеолавҳа орқали она тилимиз ри-
вожи йўлида меҳнат қилган устоз ёзувчи ва 
шоирлар, санъат дарғаларининг ижодидан 
намуналар акс эттирилди. Мамлакатимизда 
истиқомат қилаётган турли миллат вакил-
лари ўзбек тилининг ўз ҳаёти ва тақдирида, 
ютуқларга эришишдаги аҳамияти хусусида 
сўзлади. Улкан монитор орқали турли мам-
лакатларда ўзбек тилини тадқиқ этаётган 
олимлар, тилшунос мутахассислар она ти-
лимизга бўлган ҳурмат ва эҳтиромли муно-
сабатини онлайн тарзда билдирди.

Концертда она тилимизнинг жозиба-
сини кўрсатиб берувчи шеърлар, дилбар 
куй-қўшиқлар ижро этилди. Чиндан ҳам бу 
байрам миллийлигимиз, ўзлигимиз, янги-
ланаётган Ўзбекистонимизнинг маънавий 
қиёфаси сифатида ҳаётимиздан мустаҳ-
кам ўрин олган айёмдир.

Тантанали тадбирда Ўзбекистон Рес-
публикаси Олий Мажлиси Сенати Раиси 
Танзила Норбоева, Олий Мажлис Қонунчи-
лик палатаси Спикери Нуриддин Исмоилов 
иштирок этди.

Назокат УСМОНОВА,
ЎзА мухбири

Мамлакатимиз тоғ-кон са-
ноати оғир жудоликка учради. 

“Олмалиқ кон-металлургия 
комбинати” акциядорлик жа-
миятининг “Қолмақир” конида 
кўп йиллар фидокорона хизмат 
қилган моҳир экскаватор маши-
нисти, меҳнат фахрийси, Ўз-
бекистон Қаҳрамони Жонсаид 
Турдиев шу йил 20 октябрда  
69 ёшида вафот этди.

Ж.Турдиев 1954 йил 20 июнь 
куни Тошкент вилоятининг 
Бўка туманида туғилди. Ўрта 
мактабни тугатиб, ҳарбий хиз-
матни ўтагач, Тошкент вилоя-
ти, Олмалиқ шаҳридаги 80-ав-
токорхонада ҳайдовчи бўлиб 
иш бошлади.

1977 йилдан меҳнат фао-
лиятини Олмалиқ кон-метал-
лургия комбинати тизимида да-
вом эттириб, қарийб ўттиз йил 
мобайнида “Қолмақир” конида 

ЎЗБЕКИСТОН 
ҚАҲРАМОНИ

ЖОНСАИД ТУРДИЕВ

Ш. МИРЗИЁЕВ, Т. НОРБОЕВА, Н. ИСМОИЛОВ, 
А. АРИПОВ, З. МИРЗАЕВ, А. ХУРСАНОВ

самарали хизмат қилди, кўплаб 
шогирдлар тайёрлаб, мамлака-
тимизнинг тоғ-кон саноати ри-
вожига катта ҳисса қўшди.

Ўз касбининг ҳақиқий жон-
куяри бўлган Ж.Турдиев билим 
ва тажрибаси, меҳнатсеварлик, 
мардлик ва матонат, жонажон 
Ватанимизга муҳаббат сингари 
юксак инсоний фазилатлари 
билан нафақат жамоаси, бал-
ки кўп миллатли халқимизнинг 
ҳурмат-эътиборига сазовор 
бўлди. 

Кейинги йилларда жамоат-
чилик ишларида фаол иш-
тирок этиб, Олмалиқ шаҳар 
“Маърифат” тарғиботчилар 
жамияти аъзоси, фаол тарғи-
ботчи сифатида ҳудудда исло-
ҳотларни амалга ошириш, аҳо-
лини ижтимоий ҳимоя қилиш, 
турли миллат вакиллари ўрта-
сида дўстлик ва ҳамжиҳатлик-
ни мустаҳкамлашда жонбозлик 
кўрсатди.

Ж.Турдиевнинг давлатимиз 
ва халқимиз олдидаги хизмат-
лари юксак эътироф этилиб, у 
1998 йилда “Ўзбекистон Қаҳра-
мони” олий унвони ҳамда “Ол-
тин юлдуз” медали билан муко-
фотланган эди. 

Мамлакатимиз кон-метал-
лургия соҳасининг таниқли 
вакили, самимий ва камтарин 
инсон Жонсаид Турдиевнинг 
хотираси қалбларимизда ҳами-
ша сақланиб қолади.

Президентимизнинг 2023 йил 28 июлдаги “Қорақалпоғистон 
Республикаси аҳолисини ижтимоий қўллаб-қувватлаш ҳамда 
жисмоний шахслар томонидан қурилган уй-жойларга бўлган 
ҳуқуқларни эътироф этиш тўғрисида”ги фармони қабул 
қилинди. Унга кўра, Қорақалпоғистон Республикаси ҳудудида 
фуқароларнинг ҳуқуқ белгиловчи ҳужжатларсиз қурилган 
уй-жойлари жойлашган ер участкасига ижара ҳуқуқи, унда 
жойлашган бино ва иншоотларга мулк ҳуқуқи эътироф этилади.

2023 йил 22 октябрь, 220-сон

Муносабатлар нафақат иқтисо-
дий манфаатдорлик, балки ўзаро 
ишонч, дўстлик, якдилликка асос-
ланаётганини кўришимиз мумкин. 
Минтақа давлатлари умумий муам-
моларни биргаликда ҳал этиш, 
барча масалада бир-бирини қўл-
лаб-қувватлаш орқали янада ри-
вожланишга интиляпти. Бу жараён-
ларда эса Ўзбекистоннинг ўрни ва 
ҳиссаси тобора мустаҳкамланиб 
бормоқда. 

Кейинги йилларда Ўзбекистон 
МДҲ тармоқлар бўйича ҳамкор-
лигининг 24 та органига қўшилди, 
65 та тузилмаси фаолиятида тў-
лиқ иштирок этмоқда. Ушбу давр-
да давлатимиз раҳбари томони-
дан кўплаб муҳим йўналишлар 
юзасидан қарийб 70 та ташаббус 
илгари сурилди. Уларнинг акса-
рияти Ҳамдўстликка аъзо мамла-
катлар томонидан қўллаб-қувват-
ланиб, амалга татбиқ этилмоқда. 
Жорий йилнинг 13 октябрь куни 
Бишкек шаҳрида Мустақил Дав-
латлар Ҳамдўстлиги Давлат раҳ-
барлари кенгашининг навбатдаги 
мажлисида ҳам Президентимиз 
илгари сурган амалий таклиф ва 
ташаббуслар етакчи сиёсатчи-
лар, экспертлар томонидан як-
диллик билан қўллаб-қувватлан-
ганига гувоҳ бўлдик. 

Айтиш жоизки, МДҲ Ўзбекистон 
учун устувор соҳаларда амалий ҳам-
корлик қилишнинг ғоят муҳим инс-
титути ҳисобланади. Ҳамдўстликка 
аъзо мамлакатлар  Ўзбекистоннинг 

доимий шериклари, қўшнилари ва 
дўстларидир. Шу боис, юртимиз 
ўзаро муносабатларда ҳамиша 
қатъий, собит туришга интилади, 
манфаатли ҳамкорликни илгари су-
ради. 

Мамлакатимиз 2020 йилда МДҲ-
га раислик қилган даврини ёдга 
олайлик. Ўшанда бу масъулиятли 
вазифа давлатимизнинг имижи ва 
обрўсини янада мустаҳкамлаш ба-
робарида, ишончли халқаро шерик 
сифатида юқори салоҳиятини на-
моён этган, МДҲ мақомини мустаҳ-
камлашга ҳам катта ҳисса қўшган 
эди. 

Тўғри, айтилган муаммоларнинг ечими-
ни топиш ва бартараф қилиш бўйича Орол 
минтақасида қатор ишлар амалга оширил-
ди. Давлатимиз раҳбари томонидан ана шу 
эзгу тамойилга асосланган туб ислоҳотлар 
Қорақалпоғистоннинг ҳар бир шаҳар ва ту-
мани, қишлоқ ва овули, ҳатто хонадонлари-
гача кириб боришини таъминлаш бош мақ-
сад қилиб қўйилди. Ўтган йиллар давомида 
Президентимизнинг Қорақалпоғистонга ҳар 
бир ташрифи беиз кетмади: катта сармоя-
ларга асосланган ташаббуслар билан кел-
ди ва уларнинг амалга оширилишида шах-
сан бош-қош бўлди. Овулма-овул, уйма-уй 
юриб, оқсоқоллар, тадбиркорлар, ёшлар 

вакиллари билан мулоқот қилди, уларнинг 
талаб ва таклифларини тинглаб зерикмади, 
ҳаммасини инобатга олди. Бунинг ортидан 
халқимиз ҳаёти яхшиланди.

Ушбу даврда Қорақалпоғистонни комп-
лекс ривожлантиришга қаратилган 30 дан 
зиёд фармон ва қарорлар қабул қилинди. 
Натижада ҳудудда тадбиркорлик субъектла-
ри сони 2 баробар ортди, 4,5 мингдан ортиқ 
инвестиция лойиҳалари ишга туширилди. 

Орол тақдирига бефарқ бўлсак, бора-бо-
ра бутун ер куррасига унинг офати етади. 
Шунинг учун Президентимизнинг саъй-ҳара-
кати ва халқаро экологик ташкилотлар ёр-
дамида Орол денгизи акваториясининг жа-
нубий қисмида деярли 1 миллион 700 минг 
гектар майдонда ҳудудимизни Оролқум ҳам-
ласидан асрайдиган яшил макон барпо этил-
моқда. Бугунга келиб, ўрмон хўжаликлари 
томонидан жуда катта майдонда саксовул, 
черкез, кандим ўсимликларидан иборат ўр-
монзорлар барпо этилгани қум кўчишларига 
барҳам бермоқда. Қорақалпоғистон Жўқор-
ғи Кенгеси томонидан эълон қилинган “Ҳар 
бир оила 5 тадан мевали дарахт ўтқазиш” 
ташаббуси ҳам ўз натижаларини беряпти.

Давлатимиз раҳбари 2018 йил Мўйноқ 
туманига ташрифи чоғида Орол фожиаси-
дан энг кўп зарар кўрган ҳудуд аҳолисининг 
сабр-қаноатлилик, меҳнаткашлик хислатла-
рини алоҳида тилга олди. Уларни Мўйноқни 
ривожлантириш режалари билан таништир-
ди. Шу асосда бу ерда кўп қаватли турар жой-
лар, инфратузилма объектлари барпо қилин-
ди, йўллар қайтадан асфальтланиб, дарахт 
кўчатлари ўтқазилди. Ижтимоий соҳа объ-
ектларини қуриш ва таъмирлаш, муҳандис-
лик-коммуникация тармоқларини ривожлан-
тириш бўйича лойиҳалар амалга оширилди.

“Янги Мўйноқ” шаҳарчасида дастурлаш-
ни чуқур ўргатишга ихтисослаштирилган ин-
новацион мактаб, болалар мусиқа ва санъ-
ат мактаби каби бир қанча таълим-тарбия 
муассасалари бунёд этилди. Стадион ҳамда 

Ўзбекистон ва БМТ

Бугуннинг гапи

ДУНЁ ЭЪТИБОРИ 
ЯНА ОРОЛ МУАММОСИГА 

¯АРАТИЛДИ 

ДªСТЛИК ВА ИШОНЧГА 
АСОСЛАНГАН МУНОСАБАТЛАР

Кенесбой КАРИМОВ,
Ўзбекистон халқ ёзувчиси, 
Қорақалпоғистон халқ шоири

болалар ва ўсмирлар спорт мактаби биноси 
реконструкция қилинди. Маданий дам олиш 
маскани, 2 минг томошабинга мўлжаллан-
ган амфитеатр, Ёшлар маркази бинолари 
ҳам шулар жумласидан. Эски аэропорт таъ-
мирланиб, қайта ишга туширилди. Давлати-
миз раҳбари топшириғи билан 2019 йилда 
Очиқ осмон остидаги кемалар музейи маж-
муасида кенг кўламли ободонлаштириш иш-
лари амалга оширилди. Мажмуа ҳудудида 
сайёҳларга хизмат кўрсатувчи “Мўйноқ тур” 
МЧЖга қарашли Миллий ўтовлар кемпинги, 
овқатланиш ва дам олиш ўринлари ташкил 
этилган. Ҳудудда Орол денгизи тарихи му-
зейи фаолият юритмоқда.

Бугун Мўйноқ шаҳрига келган меҳмон 
унинг яқин ўтмишда қандай кўринишда 
бўлганини ҳатто тасаввур ҳам қилолмайди. 
 Замонавий бозор, аэропорт, икки томонга 
йўл олган гузарлар, қатор кўчалар, оппоқ 
рангли уйлар ва маъмурий, маърифий имо-
ратлар кўзни қувонтиради.

Орол денгизи қирғоғидаги лойдан оҳак, 
қумдан ойна, чиғаноқлардан совун ишлаб 
чиқариш йўлга қўйилмоқда, дарё суви кела-
диган жойларда қизилмия, денгизнинг шўр 
сувидан артемия олиш, ош тузи, томат пас-
тасини тайёрлаш цехлари очиляпти.

“Мустақилликнинг 27 йиллиги” шаҳар-
часи, “Мўйноқ аква саноат” ДУКнинг балиқ-
ни қайта ишлаш консерва заводи, “Fumei 
Grоup” МЧЖ шаклидаги қўшма корхонанинг 
қамишдан ДСП ишлаб чиқариш заводлари 
ва бошқалар ана шу нурли тонгларга қўйи-
лаётган тамал тошларидир.

Президентимиз жорий йилнинг март 
ойида Қорақалпоғистон Республикасига 
ташрифи давомида саноатни ривожлан-
тириш, қайта тикланувчи энергия манба-
ларини жорий этиш, аҳоли бандлигини 
таъминлаш, камбағалликни қисқартириш 

масалалари бўйича йиғилиш ўтказганида 
аҳоли фаровонлигини янада оширишга 
қаратилган 3 та янги ташаббусни илгари 
сурган эди. 

Биринчи ташаббус доирасида Қорақал-
поғистондаги 452 маҳалланинг ҳар бирига 
тўғридан-тўғри 500 миллион сўмдан қўшим-
ча маблағ берилиши кўзда тутилди ва ма-
ҳаллаларни қўллаб-қувватлаш жамғармаси 
ташкил қилиниб, унга 250 миллиард сўм аж-
ратилди. 

Иккинчи ташаббус бўйича Қорақалпоғис-
тондаги 47 минг уй-жой ва кўчмас мулкларга 
кадастр қилиб бериляпти. Натижада аҳоли-
да ипотека олиш, томорқасида деҳқончилик 
қилиш учун кредит, субсидия олиш, яшаёт-
ган бошпанасини фарзандларига мерос 
қолдириш имконияти туғилди. 

Учинчи ташаббус бўйича эса Қорақал-
поғистонда йилига 6,5-7 мингта уй-жойга 
талаб борлиги ҳисобга олиниб, аҳоли ва 
янги оилалар учун замонавий лойиҳа асо-
сида 4 минг якка тартибдаги уй-жой қуриш-
га 4 сотихдан ер ажратилиб, инфратузил-
ма тизими ҳам яратиляпти. Яъни жорий 
йилда ўтган йилга нисбатан 2 баробар кўп 
ёки 4 мингта уй-жой қурилади. 

Президентимизнинг 2023 йил 28 июлдаги 
“Қорақалпоғистон Республикаси аҳолисини 
ижтимоий қўллаб-қувватлаш ҳамда жисмоний 
шахслар томонидан қурилган уй-жойларга 
бўлган ҳуқуқларни эътироф этиш тўғрисида”ги 
фармони қабул қилинди. Унга кўра, Қорақал-
поғистон Республикаси ҳудудида фуқаролар-
нинг ҳуқуқ белгиловчи ҳужжатларсиз қурилган 
уй-жойлари жойлашган ер участкасига ижара 
ҳуқуқи, унда жойлашган бино ва иншоотларга 
мулк ҳуқуқи эътироф этилади.

Ҳозирги кунда Ўзбекистон инвестициялар, 
саноат ва савдо вазири бошчилигидаги ҳам-
да тармоқ бирлашмалари, тижорат банклари 
ва маҳаллий давлат ҳокимияти органлари 
раҳбарларидан иборат ишчи гуруҳ Қорақал-
поғистон Республикасининг экспорт, инвести-
циявий ва саноат салоҳиятини юксалтириш-
га қаратилган навбатдаги чора-тадбирларни 
ишлаб чиқиш бўйича иш олиб боряпти. Ана 
шу мақсадда Мўйноқ, Қўнғирот, Қонликўл, 
Шуманай ва Хўжайли туманларидаги бир 
қатор йирик саноат корхоналарига ташриф 
буюрилиб, лойиҳа ташаббускорлари билан 
учрашувлар ўтказилди ҳамда тадбиркорлар-
ни қийнаб келаётган масалалар ва ишлаб чи-
қариш қувватларини янада ривожлантириш 
истиқболлари муҳокама қилинди. 

Президентимиз ташаббусига кўра, кел-
гуси етти йилда Қорақалпоғистонда амалга 
ошириладиган бир қатор режалар қаторида 
қорақалпоқ мумтоз адабиётининг забар-
даст вакили Ажиниёз Қўсибой ўғлининг 200 
йиллиги муносабати билан маънавият ва 
адабиёт байрамини ўтказиш, Мўйноқ ту-
манида Ажиниёз номидаги экопарк барпо 
қилиш, Қорақалпоғистонда агротехноло-
гиялар ва муҳандислик йўналишларида 
етакчи хорижий олий таълим муассасала-
ри филиаллари ҳамда Нукусда рақамли 
технологиялар институтини очиш режа-
лаштирилган. Келгуси йилдан бошлаб эса 
Оролга яқин жойлашган Тахтакўпир, Чим-
бой, Қораўзак, Бўзатов, Шуманай, Қўнғирот 
туманларида фаолият юритаётган тиббиёт 
соҳаси ходимлари иш ҳақига 200 фоизлик 

устама тўлаш, Тошкент шаҳрида мавжуд 
бўлган барча замонавий тиббий хизмат-
ларни келгуси йилларда Нукус шаҳрида 
ҳам йўлга қўйиш сингари фахрланишга ар-
зигулик ишларнинг амалга оширилиши на-
зарда тутилмоқда.

Хулоса қилиб айтганда, давлатимиз раҳ-
барининг БМТ Бош Ассамблеяси 78-сессия-
сида билдирган таклиф ҳамда ташаббусла-
ри Марказий Осиё минтақаси учун муҳим 
қадам бўлиб хизмат қилади. 

МДҲ ДАВЛАТЛАРИНИ ЯНА 
БИР МАЙДОНДА БИРЛАШТИРДИ

Гулбаҳор САИДҒАНИЕВА,
Олий Мажлис Қонунчилик палатаси депутати

Ўзбекистон Марказий 
Осиё минтақасида доим 
муҳим ўрин тутувчи 
мамлакатлардан бири бўлиб 
келган. Бу асосан, савдо-
иқтисодий алоқаларда кўзга 
ташланган бўлса, охирги 
йилларга келиб, минтақа 
давлатлари билан ҳамкорлик 
мутлақо янги босқичга 
чиқди. Энди бизни аҳил 
қўшничилик муносабатлари 
ҳам бирлаштирмоқда. Узоқ 
йиллар давомида ёпиқ 
турган чегаралар очилиши, 
иқтисодий, ўзаро савдо, 

маданий-маърифий, хуллас, барча соҳалардаги ҳамкорлик 
халқларимиз ўртасидаги дўстликни мустаҳкамлаш баробарида, 
умумиқтисодий ўсишда муҳим аҳамият касб этмоқда.

Раислик давомида COVID-19 
пандемияси чекловларига қара-
май, 50 дан ортиқ тадбир, онлайн 
мажлислар ўтказилган. Йил даво-
мида Ўзбекистон БМТ, ЕХҲТ ва 
бошқа халқаро ташкилотлар дои-
расидаги турли тадбирларда МДҲ 
вакили сифатида иштирок этди. 
БМТ Бош Ассамблеясининг 2020 
йил ноябрь ойида БМТ ва МДҲ 

ўртасидаги ҳамкорлик тўғрисида-
ги резолюцияси ташаббуси илга-
ри сурилиб, ушбу ҳужжатнинг бир 
овоздан қабул қилиниши таъмин-
ланди.

Бишкек шаҳрида ўтган саммит 
ҳам янги ташаббусларга бой бўл-
ганини кузатдик. Учрашув асосий 
натижаларни сарҳисоб қилиш ва 
Ҳамдўстлик доирасидаги кўп томон-
лама ҳамкорликнинг кейинги режа-
ларини белгилаб олиш имконини 
берди. 

Давлатимиз раҳбари ўз нутқида 
ҳар галгидек қатор муҳим ташаббус-
ларни илгари сурди. МДҲдек ноёб 
платформани ишга солиш муҳимли-
гини қайд этиб, унга аъзо мамлакат-
ларнинг етакчи таҳлил марказлари 
ва экспертлари конференциясини 
ташкил этиш таклифини билдирди. 

Шунингдек, юртимизда барқарор 
иқтисодий ўсишни таъминлаш мақ-
садида тўлақонли эркин савдо ҳу-
дудини шакллантириш муҳимлигига 
эътибор қаратди. Бу борада тегишли 
шартнома қоидаларини қайта кўриб 
чиқишни таклиф этиб, бунда давр 
ўтиши билан эскирган ва ҳозирги 
кунга мослаштириш зарур бўлган жи-
ҳатлар бўйича бешта таклиф берди. 

Булар ичида электрон савдони 
ривожлантириш, бундай платфор-
маларни кенгайтиришга алоҳида 
тўхталиб ўтилди. Эътибор қилади-
ган бўлсак, агар мана шу таклиф 
амалга ошадиган бўлса, мамлакат-
ларимиз аҳолиси, тадбиркорлари-
миз, компаниялар учун қулайликлар 
яратилиб, ўзаро савдо-иқтисодий 
алоқалар, рақобат кучаяди ҳамда 
аҳоли турмуши фаровонлиги орти-
шига ҳисса қўшади, савдо тўсиқлари 
камаяди.

Ўзаро инвестицияларни рағбат-
лантириш ва лойиҳаларни илгари 
суриш бўйича чора-тадбирлар иш-
лаб чиқиш ҳамда МДҲ мамлакат-
ларининг Саноат кооперацияси ва 
инновацион ишланмалари форуми-
ни ўтказиш ташаббуси ҳам алоҳида 
аҳамиятга эга. Гап шундаки, бугун 
дунёда ҳар бир соҳага инновация-
лар кириб келар экан, улар ўзаро 
тажриба алмашинувисиз мустақил 
ривожланиши қийин. Шу маънода, 
бу ташаббус тўлиқ ўзини оқлайди, 
деб айта оламиз. 

Давлатимиз раҳбари ўз нутқи-
да гуманитар соҳаларга алоҳида 
тўхталди. 2024 йилда Ҳамдўстлик-
нинг маданий пойтахти деб эълон 
қилинган Самарқанд шаҳрида МДҲ 
маданият, санъат ва кино ҳафта-
лигини ўтказишни таклиф қилди. 
Ушбу ташаббус халқлар ўртасидаги 
маданий алоқаларни кучайтириш, 
гуманитар соҳа ривожида алоҳи-
да аҳамиятга эга бўлган чора-тад-
бирларни амалга оширишга асос 
бўлади. Келгуси йилда МДҲнинг 
Ёшлар пойтахти мақомини олган 
Тошкент шаҳрида қатор тадбирлар 
ўтказилиши кўзда тутилган. Таълим 
соҳаси ва сайёҳлик алмашинувини 
ривожлантириш йўналишлари ҳам 
эътибордан четда қолмади, улар 

бўйича муҳим таклифлар илгари 
сурилди.

Асосийси, Президентимиз бил-
дирган ташаббуслар ҳаётга фаол 
татбиқ этилиб, минтақа давлатла-
рининг ҳар соҳада ривожланишига 
хизмат қилмоқда. Сўнгги йилларда 
эришилаётган натижалар, ўсиш 
кўрсаткичлари буни тасдиқлайди. 

Мустақил Давлатлар Ҳамдўст-
лиги Давлат раҳбарлари кенгаши 
мажлиси доирасида Ўзбекистон 
Президентининг дўстлик, яхши 
қўшничилик ва кўп қиррали ҳам-
корлик муносабатларини мустаҳ-
камлашга қўшган улкан ҳиссаси 
учун ташкилотнинг олий мукофо-
ти — МДҲ Фахрий нишони билан 
мукофотланиши ҳам бу борадаги 
ишларнинг ҳақиқий ва муносиб эъ-
тирофидир. 

Зеро, Ўзбекистон Президенти-
нинг МДҲ саммитидаги нутқи кўп-
лаб эзгу мақсадларни кўзлагани 
билан тарихий аҳамиятга эга. Чун-
ки ҳозирги зиддиятли ва мураккаб 
геосиёсий вазият, дунёнинг баъзи 
мамлакатлари дуч келаётган кес-
кинликлар фонида МДҲ мамлакат-
лари ўртасидаги ўзаро манфаатли 
ва кўп томонлама ҳамкорлик мин-
тақамиз, хусусан, Ўзбекистон учун 
тинч ва барқарор ривожланишда 
ниҳоятда муҳим ҳисобланади. Ил-
гари сурилган ташаббуслар эса 
МДҲ маконида инқироздан кейинги 
даврда барқарор ривожланиш учун 
аъзо давлатларнинг улкан салоҳия-
тидан тўла фойдаланиш, саъй-ҳа-
ракатларни бирлаштириш имкони-
ни беради.

Ўзаро инвестицияларни рағбатлантириш 
ва лойиҳаларни илгари суриш бўйича 
чора-тадбирлар ишлаб чиқиш ҳамда МДҲ 
мамлакатларининг Саноат кооперацияси 
ва инновацион ишланмалари форумини 
ўтказиш ташаббуси ҳам алоҳида аҳамиятга 
эга. Гап шундаки, бугун дунёда ҳар бир 
соҳага инновациялар кириб келар экан, улар 
ўзаро тажриба алмашинувисиз мустақил 
ривожланиши қийин. Шу маънода, бу ташаббус 
тўлиқ ўзини оқлайди, деб айта оламиз. 

Бошланиши 1-бетда

— Яқин келажакда пластмасса идиш-
лардан қувурлар ишлаб чиқаришни режа 
қилганмиз, — дейди “Чистый мир” корхо-
наси раҳбари Азамат Мамбетов. — Айни 
пайтда 4 кишини доимий иш билан банд 
қилдим. Сўнгги пайтларда кўчаларда 
ташлаб юборилган пластмасса идиш ва 
қоғозларни учратмайсиз.  

Саноат ва ишлаб чиқариш соҳаси 
ўсиши ҳудудлар ривожига, аҳоли даро-
мадлари барқарорлашишига, энг муҳи-
ми, ишсизлик камайишига асос бўлади. 
Тадбиркорликка берилаётган эътибор 
сабаб бугун ташкил этилаётган корхо-
налар, айниқса, саноат тармоқларини 
жадал ва барқарор ривожлантириш, экс-
порт салоҳиятини ўстириш, ички бозорни 
миллий корхоналарда ишлаб чиқарилган 
маҳсулотлар билан таъминлаш, мавжуд 
ресурслардан унумли фойдаланиш тақо-
зо этилмоқда.

Президентимизнинг 2018 йил 6 март-
даги “Қорақалпоғистон Республикасида 
кичик саноат зоналарини ташкил этиш 
чора-тадбирлари тўғрисида”ги қарорига 
мувофиқ, Амударё, Беруний, Чимбой, 
Тахиатош, Хўжайли, Қўнғирот, Мўйноқ, 
Қонликўл, Қораўзак, Тахтакўпир, Шума-
най, Элликқалъа, Бўзатов, Нукус, Кегей-
ли, Тўрткўл туманлари ва Нукус шаҳрида 
кичик саноат зоналари ташкил этилган. 

— Бугунги кунга келиб 31 та кичик 
саноат зонасига 234,6 гектар ер май-
дони ажратилган. Кичик саноат зо-
наларида 807 та лот мавжуд бўлиб, 

Ушбу ҳолатнинг бугунги кун билан 
фарқи шундаки, у пайтлардаги ислоҳот 
самараси ўша давр цивилизацияси нуқ-
таи назаридан узоқ вақт талаб этган.

Бугунги кунга келиб иккинчи омилнинг 
аҳамияти тамоман аниқ бўлди. Яъни бун-
ёдкорлик ишлари, хоҳ у ишлаб чиқариш 
корхонаси ёки ижтимоий соҳа объекти 
бўлсин, хоҳ уй-жой ёки йўл қурилиши 
бўлсин, иқтисодий жиҳатдан манфаат 
келтиради. Буни дунё миқёсида, айтай-
лик, Дубайни туризм ва бизнес маркази-
га айлантириш, мамлакатимиз мисолида 
эса барча соҳа ва тармоқлардаги янгила-
нишларда кўриш мумкин.

Биргина йўлсозлик йўналишини олай-
лик. Маълумотларга кўра, сўнгги 6 йилда 
юртимизда йўл қуриш ва таъмирлашга 
ажратилаётган маблағ миқдори 3 карра 
ошган. Автомобиль йўллари қўмитаси 
таркибидаги корхоналарга 2 мингдан 
зиёд махсус техника харид қилинган. Бу-
лар орқали 65 минг километр йўл қурил-
ган ва таъмирланган.

Ўтган йилдан “Менинг йўлим” ло-
йиҳаси доирасида ички кўчалар аҳоли 
таклифлари асосида қурилиб, таъмир-
ланадиган тизим жорий қилинди. Шу 
йилнинг ўзида юртимиздаги 470 та ма-
ҳалланинг ички йўллари учун 410 мил-

Йўлсозлик

Ислоҳотлар самараси

Малика жажжи қизалоқлигидан 
қўлига игна олиб, қўғирчоқларига 
бирор кийим тикишни яхши 
кўрарди. Ўз билганича ҳаракат 
қилиб, хушбичим кичик либослар 
тикар, меҳнати маҳсулидан завқ 
оларди. Унинг бу интилишларини 
кузатган оиласидагилар 
келгусида чевар бўлишини 
тахмин қиларди. Гарчи тиккан 
кийимлари унчалик ўхшамаса-да, 
уни рағбатлантириб, далда бериб 
қўярди.

И¯ТИСОДИЁТ “АРТЕРИЯСИ”

Вилоят миқёсида йўл инфратузилмасини 
яхшилаш учун 123 миллиард сўмга 216,5 
километр йўлни асфальтлаш режалаштирилган 
бўлиб, бугунгача 119,3 километр ички йўлда 
таъмирлаш тўлиқ якунланди.

Акрамжон ҲАМДАМОВ,
Наманган вилояти Автомобиль йўллари 
бош бошқармаси бошлиғи

лиард сўм йўналтирилиб, 3 миллион 
600 минг юртдошимизнинг мушкули 
осон бўлган.

Умуман олганда, 3 мингга яқин маҳал-
ла йўлига илк бор асфальт ётқизилиб, 
яна 2 мингта маҳалладаги тупроқ йўл 
шағал қопламага ўтказилган.

Йўл қурилишига сарфланаётган маб-
лағ миқдори аниқ, лекин унинг иқтисодий 
самараси қаерда, дейишингиз мумкин. 
Бирор ишга йўналтирилган маблағдан 
фойда кўриш ҳар доим ҳам бевосита 
бўлавермайди, бошқача айтганда, бил-
восита фойда кўриш ҳам бор. Шу жумла-
дан, йўл қурилишида.

Масалан, Сурхондарё вилоятида 
халқаро аҳамиятга эга М39 ва М41 ав-
томагистралларини қисқа масофада 
бирлаштирувчи 111 километр йўлни ре-
конструкция қилиш лойиҳасини олайлик. 
Ушбу лойиҳа воҳадан Тошкент шаҳрига 
қатновни амалга ошираётган халқаро ва 
маҳаллий автоташувчилар учун мавжуд 
298 километр автомобиль йўлини 146 
километр қисқартиришга хизмат қилади. 
Бошқача айтганда, ҳайдовчи ва йўловчи 
ушбу йўлдан юриш орқали аввалги 298 
километр ўрнига 152 километр масофа-
ни босиб ўтади.

Энди бунинг иқтисодий жиҳатига 
тўхталсак. Ушбу йўлдан ҳар дақиқа-
да шартли равишда 10 та автомобиль 

бунинг 3 минг 377 километри умумий 
фойдаланувдаги автомобиль йўллари-
дир. Шаҳар ва қишлоқ аҳоли пунктлари 
кўчалари эса 10 минг 634 километрни 
ташкил этади. 

Албатта, бу йўлларнинг барчаси ҳам 
равон эмас. Қолаверса, аксар йўллар 

серқатновлиги боис, мунтазам таъмир-
ни талаб этади. Жорий йил бошида ви-
лоятда қарийб 5 минг 352 километр йўл 
таъмирталаб, деб топилган. Бунда аҳоли 
мурожаатлари инобатга олинган ва улар 
асосида лойиҳалар йиғма параметрлари 
ишлаб чиқилган. Шу асосда йил боши-
дан буён вилоятдаги 130 та маҳалла ва 
146 та объектда 420 километр ички йўл 
таъмирланган.

Шунингдек, вилоят миқёсида йўл 
инфратузилмасини яхшилаш учун 123 
миллиард сўмга 216,5 километр йўлни 
асфальтлаш режалаштирилган бўлиб, 
бугунгача 119,3 километр ички йўлда 
таъмирлаш тўлиқ якунланди.

180 километр цемент-бетон қопла-
мали ички йўллар қуриш ҳам режалаш-
тирилган эди. Бу борада “Минтақавий 
йўлларга буюртмачи хизмати” ДУК 
буюртмачилигида “Обод қишлоқ” ва 
“Обод маҳалла” дастурлари доирасида 
51,8 миллиард сўм эвазига 72 километр 
ҳамда вилоят ҳокимлиги ҳузуридаги “Яго-
на буюртмачи инжиниринг компанияси” 
буюртмачилигида 56,6 миллиард сўм қў-
шимча маблағ ҳисобидан 92,2 километр, 
“Автойўлинвест” агентлиги буюртмачи-
лигида эса халқаро молия институтлари 
маблағлари ҳисобидан 31,4 миллиард 
сўмга 15,8 километр цемент-бетон қоп-
ламали ички йўл қуриш белгиланган. 
Бугунга қадар “Минтақавий йўлларга 
буюртмачи хизмати” ДУК буюртмачили-
ги асосида 91,1 километр цемент-бетон 
қопламали ички йўл қурилди.

Цемент-бетон қопламали йўлларнинг 
афзаллиги нимада?

Бу турдаги йўл асфальт қопламали-
ларга нисбатан мустаҳкам бўлиб, 15 йил-
гача фойдаланиш мумкин. Қолаверса, 

йилнинг ҳар қандай мавсумида 5 даража 
иссиқдан юқори ҳароратда бетон қопла-
мали йўлларни қуриш имконияти бор. 
Ҳар қандай асос устига ётқизилиши мум-
кинлиги, тунги вақтда йўл сирти кўрини-
ши яхши бўлиши ҳам бундай йўлларнинг 
энг афзал жиҳатларидан.

Давлатимиз раҳбари шу йил 12 сен-
тябрь куни йўл хўжалиги тизимини ислоҳ 
қилиш масалалари бўйича ўтказилган 
йиғилишда соҳада қўлга киритилаётган 
ютуқлар билан бир қаторда тизимли 
муаммолар ҳам мавжудлигига эътибор 
қаратди.

Президентимиз автомобиль йўлла-
рини лойиҳалаш, қуриш, таъмирлаш 
ва сақлаш борасида асосий камчилик-
ларни келтириб ўтар экан, “Сифатли 
йўл одамларнинг кайфияти ва иқтисо-
диётимиз “артерияси” ҳисобланади. Шу 
боис, йўл қурилишига янгича ёндашув-
ларни жорий қилиб, сифатни ошириш, 
соҳани рақамлаштириш ва хусусий сек-
торни кенг жалб қилиш керак”, деди.

Дарҳақиқат, вилоят Автомобиль йўл-
лари бош бошқармаси зиммасида ав-
томобиль йўллари, кўприклар ва йўл 
ўтказгичлар қуриш, сақлаш, давлат аҳа-
миятидаги йўлларни куз-қиш мавсумида 
қордан тозалаш ва улар четига экилган 
дарахт ҳамда кўчатларни сақлаш вази-
фалари бор. Бош бошқарма 2030 йилгача 
жами 4 минг 560 километрдан зиёд ички 
йўлни таъмирлашни режалаштирган.

Айни кунларда Наманган шаҳри тар-
кибидаги Янги Наманган туманининг ши-
молий айланма — 4Р-117 автомобиль 
йўлининг 27-29-километрлари капитал 
таъмирланяпти. Бунгача йўлнинг ушбу 
қисмидаги носозлик ҳайдовчи ва йў-
ловчиларнинг ҳақли эътирозига сабаб 
бўлаётган эди. Лойиҳа ниҳоясига етгач, 
ҳудуддаги инфратузилма яхшиланиб, 
умумий транспорт тизими учун қулайлик 
яратилади.

Йўл қопламаси таъмирланади, бу эса 
йўловчиларнинг равон ва мустаҳкам йўл-
дан фойдаланишига имконият яратади. 
Ўз навбатида, дренаж тизими яхшила-
нади. Сув тўпланишининг олдини олиш 
ва кучли ёғингарчилик пайтида йўлнинг 
шикастланиш хавфини камайтириш учун 
янги лотоклар ўрнатилади. Йўл ҳаракати 
бошқарувини яхшилаш ва ҳайдовчилар 
хавфсизлигини таъминлаш учун керакли 
жойларга нур қайтарувчи йўл белгилари 
ўрнатилади. 

Шунингдек, Давлатобод туманидаги 
Ғалаба кўчасида ҳам йўллар замонавий 
талаблар асосида янгиланиб бориляпти. 
Дастур асосидаги қурилиш-таъмирлаш 
ишлари натижасида бу кўча аҳоли вақти 
ва маблағини тежаш билан бирга, ҳу-
дудда янги иш ўринлари яратиш, аҳоли 
бандлигини таъминлаш ва даромадини 
оширишга хизмат қилиши билан аҳа-
миятлидир.

уларнинг 309 таси тадбиркорлар хиз-
матида, қолган 498 таси электрон он-
лайн-аукционга чиқариш учун Қурилиш 
вазирлигининг Қорақалпоғистон Рес-
публикаси бошқармасига берилган, — 
дейди Қорақалпоғистон Республикаси 
кичик ва ёшлар саноат зоналарини бош-
қариш бўйича ягона дирекцияси раҳбари 
Бахтиёр Муротов. — Қорақалпоғистон 
Республикаси махсус иқтисодий ва ки-
чик саноат зоналари маъмурий кенгаши 
томонидан кичик саноат зоналаридаги  
125 та лойиҳа учун тадбиркорлик субъ-
ектларига 382,9 миллиард сўм ажра-
тилган. Айни пайтгача лойиҳаларнинг  
103 таси амалга оширилиб, 22 таси бў-
йича ишлар олиб борил япти. Энг муҳи-
ми, 2228 та янги иш ўрни яратилган.

Амударё тумани кичик саноат зонаси-
да 68 та лот мавжуд. Уларнинг 48 таси 
тадбиркорларга ажратиб берилган. 20 та 
лот кейинги танловларга қўйилган. Маз-
кур кичик саноат зонасига импорт ўрнини 
босувчи маҳсулот ишлаб чиқарувчи 8 та 
лойиҳа жойлаштирилиши натижасида 
189 фуқаро ишли бўлди. 

— Биз, асосан, темир эшик, дарвоза, 
ҳар хил панжара ва иситиш қозонлари 
ишлаб чиқарамиз. Ўтган йили 100 мил-
лион сўм кредит ҳисобига корхонани 
кенгайтирдик. Темир буюмлар ишлаб чи-
қарувчи ускуналар харид қилдик, — дей-
ди “Жумамурод уста” корхонаси раҳбари 
Жасур Бобожонов. — Маҳсулотларимиз 
ички бозордан ортмаяпти.

Тадбиркорнинг келажак режалари би-
лан қизиққанимизда, имконияти бўлса, 
500 миллион сўм кредит олиб, фаолия-
тини янада кенгайтириш нияти борли-
гини айтди. Шунингдек, ўзлари ясаётган 
иситиш қозонлари учун сертификат 
олиш арафасида экан. 

— Мен ушбу корхонада 2013 йилдан 
буён пайвандчи бўлиб ишлайман. Ойлик 
маошим 5-6 миллион сўм атрофида, — 
дейди Хайрулло Дўсманов. — Эл учун 
зарур буюмлар ишлаб чиқараётганим-
дан фахрланаман.

  Амударё тумани кичик саноат зона-
сида 13 сотих жойда мебель цехи очган 
Нурбек Холбоев дастлаб оила аъзолари 
билан уйида жиҳоз ясарди. Бугунги кун-
да “Холбоев Мадрейм” корхонаси уста-
лари томонидан дид билан ишланган 
диван, ўриндиқ, стол-стул, болалар ка-
равоти сингари мебеллар жуда харидор-
гир. Мебель ишлаб чиқариш учун зарур 
ускуналарни ўз маблағи ҳисобидан ха-
рид қилган. Замонавий услубда ясалган 
мебеллар ички бозорда талабгир.

— Корхонамиз 2016 йилдан буён Аму-
дарё тумани кичик саноат зонасидаги 47 
сотих жойни ноль харид қийматида олиб, 
фаолиятини давом эттириб келмоқда, 
— дейди “Al kofil biznes plost” корхонаси 
иш юритувчиси Аллаберган Эрназаров. 
— Асосан, грануладан маиший идиш-
лар ишлаб чиқариб, маҳсулотларимизни 

 Хоразм, Самарқанд, Бухоро вилоятлари 
ва Тошкент шаҳридаги мижозларга етка-
зиб бермоқдамиз. Шу билан бирга, Қо-
зоғистон, Қирғизистон ва Тожикистонга 
экспорт ҳам қиляпмиз. Йиллик соф да-
ромадимиз 702 миллион сўм. Яқин кун-
ларда маҳсулот турини кўпайтириш учун 
янги ускуналар харид қиламиз. Корхона-
да 10 киши доимий иш билан банд. 

2023 йилнинг январь–июль ойларида 
Қорақалпоғистон кичик саноат зоналари 
ҳудудида саноат маҳсулотларини иш-
лаб чиқариш ҳажми 9,1 триллион сўмни 
ташкил этди. Таҳлил қилинаётган давр-
да халқ истеъмоли товарларини ишлаб 
чиқариш ҳажми 2022 йилдагига нисбатан 
11,4 фоиз ошди. Жорий йилнинг январь-
июль ойларида ҳудудда 1,4 триллион 
сўмлик халқ истеъмоли товарлари иш-
лаб чиқарилди.

2023 йил январь–июль ойларида янги 
ташкил этилган кичик корхоналар сони 
сезиларли даражада кўпайди. 2022 йил-
да 2227 та янги кичик бизнес субъекти 
ташкил этилган бўлса, жорий даврда бу 
кўрсаткич 65,8 фоиз ўсди.

Беруний туманининг Жайҳун маҳал-
ласида жойлашган эски пахта тозалаш 
заводи ҳудудидаги 7,2 гектар майдонда 
кичик саноат зонаси ташкил қилинган 
эди. У 49 та лотга ажратилиб, 44 таси  
26 та тадбиркорга берилди ва бугунги кун-
да қурилиш ишлари олиб борилмоқда. 

Айни пайтда мазкур кичик саноат зона-
сида 28 та лойиҳа амалга оширилмоқда. 
Лойиҳалар ишга туширилиши натижа-
сида 390 та иш ўрни очилиши кўзда ту-
тилган. Бу ерда пластмасса маҳсулотлар 
ишлаб чиқаришни йўлга қўйган “Жайҳун 
омад шамоли” корхонаси лойиҳасига 2 
миллиард сўм сарфлади. Бугунги кунда 
цехда кўчат учун ойига 1 миллионта мах-
сус идиш тайёрланмоқда. 

— Кўчат учун идишлар тайёрлашдан 
асосий мақсад иссиқхона билан шуғул-
ланаётган юртдошларимизнинг ишини 
янада енгиллаштириш, — дейди тадбир-
кор Жўрабек Алимов. — Яқин кунларда 
буюртма асосида Қорақалпоғистоннинг 
барча туманларида тайёр маҳсулот иш-
лаб чиқаришни йўлга қўймоқчимиз. Шу-
нингдек, бошқа турдаги пластик идишлар 
тайёрлаш ҳам режамизда бор. 

Давлатимиз раҳбарининг 2021 йил 
22 апрелдаги “Ёшлар саноат ва тадбир-
корлик зоналари фаолиятини ташкил 
этиш ҳамда ёшларнинг тадбиркорликка 
оид ташаббусларини қўллаб-қувватлаш 
 чора-тадбирлари тўғрисида”ги қарорига 
асосан, Навоий овул фуқаролар йиғини 
ҳудудида 6,5 гектарда “Ёшлар саноат ва 
тадбиркорлик зонаси” ташкил қилинди. 

Ҳозир мавжуд 80 та лотнинг 9 таси 
тадбиркорлар томонидан аукцион ор-
қали ютиб олинган ҳамда ёшлар ва ки-
чик саноат зоналари дирекцияси билан 
шартномалар тузилмоқда. 

Хўжайли тумани кичик саноат зо-
насидаги 45 та лотдан 18 таси тад-
биркорларга ажратиб берилган. 8,3 

миллиард сўмлик 7 та лойиҳани 
амалга ошириш ишлари давом этмоқ-
да. Ҳозиргача 6 миллиард 246 миллион 
сўмлик иш бажарилди. Ҳудудга импорт 
ўрнини босувчи маҳсулот ишлаб чиқа-
рувчи 2 та лойиҳа жойлаштирилиши на-
тижасида 77 та янги иш ўрни яратилди.

Кичик саноат зонасидаги “Нукус 
агро сити” корхонаси томонидан им-
порт ўрнини босувчи полипропилен ва 
поливинилхлорид қувурлар ва ванна 
ишлаб чиқариш йўлга қўйилган. “Су-
пер степ” корхонаси эса асбест ғишт, 
лок-буёқ ва бетон маҳсулотлар ишлаб 
чиқармоқда. 

— Қўнғирот тумани кичик саноат зона-
сида 34 та лотдан 21 таси тадбиркорлар-
га ажратиб берилган. Қиймати 10,6 мил-
лиард сўмлик 7 та лойиҳа ишга тушиши 
натижасида 60 киши ишли бўлади, — дей-
ди Қорақалпоғистон Республикаси кичик 
ва ёшлар саноат зоналарини бошқариш 
бўйича ягона дирекцияси мониторинг бў-
лими бошлиғи Женис Толбоев. — Энг олис 
ҳудуд ҳисобланган Мўйноқ тумани кичик 
саноат зонасида эса 44 та лот мавжуд бў-
либ, улардан 28 таси тадбиркорларга аж-
ратиб берилган. 

Бугун қорақалпоғистонлик тадбиркор-
ларда имконият ҳам, имтиёз ҳам етарли. 
Фақат ва фақат олдинга интилиш ва янги 
ғояларни рўёбга чиқариш керак, холос.

Минажатдин 
ҚУТЛИМУРАТОВ,

“Янги Ўзбекистон” мухбири 

ЧИ¯ИНДИДАН 
¯УВУР ИШЛАБ ЧИ¯АРИЛАДИ

Амударёлик Азамат Мамбетов олдин автоуловда вилоятларга 
юк таширди. Туман кўчаларининг пластмасса идиш ва қоғоз 
чиқиндиларга тўлиб ётганини кўриб, унда  янги ғоя пайдо 
бўлди. Ўша чиқиндиларга иккинчи ҳаёт бериш мақсадида 
кичик саноат зонасида тадбиркорлик субъекти ташкил этиб, 
аҳолидан пластмасса идишлар ва қоғозлар сотиб ола бошлади. 
Ўз маблағи ҳисобидан ускуна харид қилиб, маҳсулотларни 
пресслаб, қайта ишлаш цехларига жўнатишни йўлга қўйди.

Кичик саноат зонасидаги “Нукус агро сити” 
корхонаси томонидан импорт ўрнини босувчи 
полипропилен ва поливинилхлорид қувурлар ва 
ванна ишлаб чиқариш йўлга қўйилган. “Супер 
степ” корхонаси эса асбест ғишт, лок-буёқ ва бетон 
маҳсулотлар ишлаб чиқармоқда. 

 қарама-қарши йўналишларда ҳаракат-
ланади ва ҳар бирида 4 нафардан одам 
бор, деб ҳисобласак, ундан бир кунда 
14 мингдан ортиқ автотранспортдан 57 
мингдан зиёд йўловчи фойдаланиши 
аён бўлади. Қисқараётган 146 километр 
йўл учун сарфланадиган ўртача вақт 1,5 
соат, ёқилғи эса 10 литр деб олсак, кун-
лик йўловчиларнинг умумий ҳисобда 86 
минг 400 соат вақти тежалади. Шу билан 
бирга, 144 минг литр бензин иқтисод қи-
линиши эвазига ҳайдовчиларнинг 860 
миллион сўмдан ортиқ маблағи ёнига 
қолади.

Бу биргина ушбу лойиҳанинг бир 
кунлик иқтисодий фойдали жиҳати. 
Бошқа жиҳатлари ва, умуман, ойлик, 
йиллик иқтисодий самарани ҳисоблай-
диган бўлсак, рақамлар оддий калькул-
яторга сиғмай қолади. Ички йўллар ҳа-
қида ҳам худди шундай фикр билдириш 
мумкин. 

Шу боис, кейинги йилларда йўл қури-
лиши соҳасига алоҳида эътибор қара-
тилмоқда. Наманган вилоятида мавжуд 
йўлларда ҳам кенг кўламли қурилиш-
таъмирлаш ишлари олиб бориляпти. 

Наманганда умумий ҳисобда 14 минг 
11 километр автомобиль йўли мавжуд, 

Бошланиши 1-бетда

Наманганда умумий ҳисобда 14 минг 11 километр 
автомобиль йўли мавжуд, бунинг 3 минг 377 
километри умумий фойдаланувдаги автомобиль 
йўлларидир. Шаҳар ва қишлоқ аҳоли пунктлари 
кўчалари эса 10 минг 634 километрни ташкил этади. 

Президентимизнинг 2021 йил 10 фев-
ралдаги “Қонунчилик ҳужжатлари ижро-
сини самарали ташкил этишда давлат 
бошқаруви органлари ва маҳаллий ижро 
этувчи ҳокимият органлари раҳбарлари-
нинг шахсий жавобгарлигини кучайти-
ришга доир қўшимча чора-тадбирлар 
тўғрисида”ги фармони ва 2021 йил 31 

майдаги “ijro.gov.uz” ижро интизоми идо-
ралараро ягона электрон тизими сама-
рали фаолият кўрсатишини таъминлаш-
га қаратилган қўшимча чора-тадбирлар 
тўғрисида”ги қарори ижро интизомини 
мустаҳкамлаш бўйича ягона ва узлук-
сиз технологик занжирни ташкил қилиш 
учун кўплаб имконият яратди. Хусусан, 
2021 йил 1 майдан бошлаб барча дав-
лат органлари ва ташкилотларида, ма-
ҳаллий давлат ҳокимияти органларида 
ижро интизомини назорат қилиш фақат 
“ijro.gov.uz” тизими орқали амалга оши-
рилиши йўлга қўйилди. Шунингдек, ижро 
интизомини таъминлашнинг эскича тар-
тиби, яъни назорат картотекалари ва 
ҳисоботлар шакллантиришнинг қоғоз 
шаклидан электрон шаклда юритиш ти-
зимига ўтилди.

Шунингдек, куни кеча Эрон Ислом 
Республикасининг Илм-фан, технология-
лар ва билимга асосланган иқтисодиёт 
бўйича вице-президенти Руҳуллоҳ Деҳ-
қоний-Ферузободий бошчилигидаги деле-
гация мамлакатимизга ташриф буюрди. 
“InnoWeek — 2023” халқаро инновацион 
ғоялар ҳафталиги доирасида ўтказилган 
Ўзбекистон — Эрон ишбилармонлари 
форумида эса эронлик тадбиркорлар, 
илм-фан вакиллари ҳамда 100 дан зиёд 
компания аъзолари иштирок этгани хал-
қаро ҳамкорликни ривожлантиришга қа-
ратилган муҳим тадбирлардан бўлди.

Эрон олий таълим ва илмий-тадқиқот 
муассасалари Яқин ва Ўрта Шарқ минта-
қасида етакчи ўринлардан бирини эгаллаб 
келмоқда. Шу маънода, эронлик ҳамкорлар 
билан ташриф доирасидаги музокаралар 
икки давлат ўртасида илм-фан соҳасида-
ги ҳамкорликни янги босқичга олиб чиқиш 
учун янги имкониятлар очади.

Бу давлат олий ўқув ва илмий тадқиқот 
муассасалари билан таълим, фан ва ин-
новациялар соҳасида ҳамкорликни ривож-
лантириш, хусусан, форс тили бўйича фан 
дастурлари, ўқув адабиётлари яратиш, за-
монавий технологиялар асосида форс тили-
ни ўргатиш муҳим аҳамиятга эга. Қолаверса, 
педагоглар учун ўқув семинарлари, малака 
ошириш курслари ташкил этиш, илмий-тад-
қиқот марказлари билан лойиҳаларни бажа-
риш, таржимашунослик, тарихий ва адабий 
манбашунослик, туризм каби соҳаларда 
кадрлар тайёрлаш вазифаси турибди.

Мамлакат таълим тизими сўнгги йил-
ларда жадал суръатда ривожланаётга-
ни кузатилмоқда. Мактабгача таълимдан 
тортиб, олий таълимгача бўлган барча 
босқичда ислоҳотлар амалга оширилмоқ-
да. Хусусан, замонавий талабларга жавоб 
берадиган инновацион таълим тизимини 
яратишга катта эътибор қаратилгани мам-
лакатнинг барқарор ривожига хизмат қил-
моқда. Диққатга лойиқ томони шуки, Эрон 
университетларининг ўқув дастурлари 
 ду н  ё нинг етакчи олий таълим муассаса-
лари стандартларига мослаштирилган. Шу 
боис, улар фаолиятини ўрганиш ва тажри-
ба алмашиш фойдадан холи бўлмайди.

2005 йилдан буён Эрон инновацион 
иқтисодиётни ривожлантиришга алоҳида 
эътибор қаратмоқда. Айнан шу йили Ин-
новацион миллий дастур қабул қилинди. 
Унга кўра, 2025 йилга қадар мамлакат 
аҳолисининг 30 фоизи инновацион иқтисо-
диёт билан банд бўлиши режалаштирил-
ган. Эронда давлат инновацион агентлиги 
ташкил этилган. Ҳукумат 2025 йилга қадар 
ялпи ички маҳсулотнинг 4 фоизини иннова-
цияларга йўналтиришни режалаштирган. 
Эроннинг Инновацион ривожланиш страте-
гиясига мувофиқ, мамлакатда инновацион 
иқтисодиётни яратиш мақсадида илмий 
тадқиқотларга катта эътибор бериляпти. 
Ушбу стратегия доирасида илм-фандаги 
салоҳиятни ошириш, юқори технология-
ли ишлаб чиқаришни ривожлантириш ва 
жаҳон илмий ҳамжамиятига интеграция-
лашув кўзда тутилган. Таълим сифатини 
мунтазам ошириб бориш давлат страте-
гиясининг устувор йўналишларидан бири 
бўлиб қолмоқда.

Шу боис, олий таълим соҳасига давлат 
катта миқдорда маблағ ажратади. Эрон 
технопарки имкониятлари орқали хорижий 
етакчи олимлар билан ҳамкорликда илмий-
тадқиқот лабораториялари, шунингдек, кўп-
лаб инновацион илмий-технологик ривож-
ланиш марказлари ташкил этилган. Уларда 
асосан, газ саноати, табиий фанлар, ахбо-
рот технологиялари  соҳаларидаги илмий 
ишланмалар амалга оширилмоқда.

Бугун Қарши шаҳридаги 10-умумтаълим 
мактабининг 10-синфида ўқиётган Малика 
Қиличбоева болалигидаги орзуси амалга 
ошаётганидан мамнун. Жорий ўқув йили-
дан бошлаб мактабда юқори синф ўқувчи-
ларини касб-ҳунарга йўналтириш мақса-
дида янги дастур асосида бўлим ташкил 
этилди. Бунда ўқувчилар қизиқишларига 
қараб ҳафтада икки марта технология фа-
нида касбга ўргатилмоқда. 

Бичиш-тикиш йўналишида иштирок 
этиб келаётган Малика бугун устозидан кўп 
нарсани ўрганмоқда. Қисқа фурсатда яхши 
ҳунар эгаси бўлиш истагида машғулотлар-
ни канда қилмайди. 

— Ҳунарга ўргатиш илгари фақат тўга-
рак шаклида бўларди, — дейди Малика 
 Қиличбоева. — Машғулотлар амалий эмас, 
фақат назарий ўтиларди. Бу эса машғулот-
ни зерикарли қилиб, қатнашишга унчалик 
хоҳишимиз йўқ эди. Бугун ихтиёримизда 
тикув машиналари бор. Ўзимиз устоз кў-
магида турли дизайнлар яратиб, тикишни 
ўрганяпмиз. Ҳозир қўлимиз анча келишиб 
қолди. 

Айни пайтда бичиш-тикиш бўлимида 
20 нафарга яқин қиз ушбу ҳунарни ўрган-
япти. Бўлимга ажратилган матолардан 
тайёр рўзғор буюмлари тикилиб, савдога 
ҳам чиқарила бошланди. 

— Ўқувчиларимизнинг касбга қизиқиши 
жуда юқори, — дейди мактабнинг техно-

Нуқтаи назар Халқаро ҳамкорлик

Ҳудудлар ҳаёти

ТАЪЛИМ СИФАТИ ВА 

ИЖРО ИНТИЗОМИ
ИККИСИНИ БИРЛАШТИРИБ ТУРАДИГАН ЖИҲАТ НИМАДА?

Мазкур имконият ва қулайликлардан 
самарали фойдаланиш учун Тошкент мо-
лия институтида қонунчилик ҳужжатлари 
ва топшириқлар ижросини таъминлаш 
борасида муайян ишлар қилинмоқда. 
Ижро интизомини ўрганиб бориш билан 
институтнинг мониторинг ва ички назо-
рат бўлими шуғулланяпти. Бўлим таҳли-

лий маълумотларни институт ректорига 
мунтазам тақдим этиб боради. Бўлим 
бошлиғи, бош мутахассис ва инспектор 
лавозимидаги мутахассислар орқали 
қонунчилик ҳужжатлари ва топшириқ-
ларнинг ижро этилиши ҳолати ўрганиб 
борилаётир.

Ҳар ойдаги кенгаш кун тартибининг 
биринчи масаласи институтда ижро ин-
тизоми ва ички тартиб-қоидаларга риоя 
этишга бағишланиб, ректор томонидан 
институтда ўтган ой бўйича қонунчилик 
ҳужжатлари ва топшириқларнинг ижро 
ҳолати танқидий таҳлил этиб борилади. 
Шунингдек, “ijro.gov.uz” тизими орқали 
Олий таълим, фан ва инновациялар ва-
зирлиги ҳамда турли ташкилотлардан ке-
либ тушган хат, буйруқ ва фармойишлар, 
дипломнинг ҳақиқийлигини тасдиқлаб 

бериш тўғрисидаги мурожаатлар ва бош-
қа асословчи ҳужжатлар айланади.

Институтда қонунчилик ҳужжатлари 
ва топшириқлар ижросини таъминлаш-
да ҳужжатларнинг “ijro.gov.uz” тизимида 
айланиш тартиби йўлга қўйилган. Унга 
кўра, ижро мақсадида келиб тушган ҳуж-
жатлар ва топшириқлар институт девон-
хонасида рўйхатга олинади. Сўнг рек-
торнинг масъул ёрдамчилари ижро учун 
келиб тушган топшириқ ёки қонунчилик 
ҳужжатларига масъул ходим ва бажариш 
муддатини белгилаб, “ijro.gov.uz” тизими 
орқали тегишли шахсларга жўнатади. Ўз 
навбатида, масъуллар “ijro.gov.uz” тизи-
ми орқали келиб тушган қонунчилик ҳуж-
жатлари ва топшириқларни белгиланган 
тартибда бажаради.

Қонунчилик ҳужжатлари ва топшириқ-
ларнинг ўз муддатида ҳамда сифатли 
бажарилгани мониторинг ва ички назо-
рат бўлими мутахассислари томонидан 
ўрганилади. Асосли ва ўз муддатида ба-
жарилган ижро ҳужжатлари ёки топши-
риқлар назорат рўйхатидан чиқарилади.

Институтда қонунчилик ҳужжатлари 
ва топшириқлар ижросини таъминлаш 
билан бирга, Ўзбекистон Республикаси-
нинг 2017 йил 11 сентябрдаги “Жисмоний 
ва юридик шахсларнинг мурожаатлари 
тўғрисида”ги қонуни ҳамда давлатимиз 
раҳбарининг 2016 йил 28 декабрдаги 
“Жисмоний ва юридик шахсларнинг муро-
жаатлари билан ишлаш тизимини тубдан 
такомиллаштиришга доир чора-тадбир-
лар тўғрисида”ги фармонига мувофиқ, 
2021 йилнинг апрелидан 2023 йилнинг 
20 майигача бўлган даврда жисмоний 
ва юридик шахсларнинг 450 дан зиёд 
мурожаати “ijro.gov.uz” тизими орқали 

Тўлқин ТЕШАБОЕВ,
иқтисодиёт фанлари доктори, профессор  ўрганилди. Бу муддатда институтга ёзма, 

виртуал ва оғзаки шаклда Қорақалпо-
ғистон Республикаси, Тошкент шаҳри ва 
вилоятлардан диплом олиш, ўқишни кў-
чириш, тўлов-контракт ҳақида маълумот 
сўраш, молиявий масалалар, ўқишни 
кўчириш кабилар бўйича мурожаатлар 
келиб тушган ҳамда уларга қонунчилик 
меъёрларига мувофиқ жавоб берилган.

Институтда 2021 йил 1 апрелдан 
mf.ijro.uz ижро интизоми идоралараро 
электрон тизимидан фойдаланилган бўл-
са, 2023 йил 1 майдан бошлаб edo.ijro.uz 
тизимидан фойдаланиш йўлга қўйилди.

Фикримизча, олий таълим тизимида 
қонунчилик ҳужжатлари ва топшириқ-
лар ижроси таҳлили натижаларидан 
қатор таклиф ва хулосалар шакллан-
тириш мумкин. Жумладан, олий таъ-
лим муассасаларида белгиланган муд-
датда Адлия вазирлиги, Олий таълим, 
фан ва инновациялар вазирлиги ҳамда 
“UNICON.UZ” фан-тадқиқот маркази 
билан ҳамкорликда “ijro.gov.uz” тизими 
орқали қонунчилик ҳужжатлари ва топ-
шириқлар ижросини таъминлаш бўйича 
семинар-тренинглар, давра суҳбатла-
ри ва амалий конференциялар ташкил 
этиш мақсадга мувофиқ.

Вазирлар Маҳкамасининг 2022 йил 7 
октябрдаги Давлат органлари ва ташки-
лотларининг жисмоний ва юридик шахс-
ларнинг мурожаатлари билан иш олиб 
борувчи ходимлари малакасини ошириш 
тартиби тўғрисидаги низоми амалиётга 
жорий этилишига қарамай, бугун олий 
таълим муассасаларида мурожаатлар 
билан ишловчи ходимлар малакасини 
ошириш даражаси суст. Бизнингча, олий 
таълим тизимида мурожаатлар билан 
ишловчи ходимлар малакасини ошириш 
бўйича ишлар натижадорлигини кучай-
тириш зарурати мавжуд.

Ҳозир ОТМларда мазкур йўналишда 
фаолият юритувчи кадрларнинг Олий 
таълим, фан ва инновациялар вазир-
лигининг раҳбар ходимлар малакасини 
ошириш ҳамда давлат тилида иш юри-
тиш ҳужжатлари билан ишлаш курсла-
рида малака ошириш тизими йўлга қў-
йилган. Бироқ айнан ижро интизомини 
таъминлаш масаласида малака ошириш 
тизими жорий этилмаган. Шу боис, ОТМ-
ларда қонунчилик ҳужжатлари ва топши-
риқлар ижроси назорати билан шуғул-
ланувчи мутахассисларни қонунчилик 
ҳужжатлари ва топшириқлар ижромини 
таъминлаш ёки “ijro.gov.uz”да ишлаш 
бўйича малакасини ошириш тизимини 
йўлга қўйиш мақсадга мувофиқ. Бизнинг-
ча, мазкур таклиф ва мулоҳазалар олий 
таълимда ижро интизомини мустаҳ-
камлашга хизмат қилади.

ЎҚУВЧИЛАР ТАЙЁРЛАГАН МАҲСУЛОТЛАР 
САВДОГА ЧИҚАРИЛДИ

Малика жажжи қизалоқлигидан 
қўлига игна олиб, қўғирчоқларига 
бирор кийим тикишни яхши 
кўрарди. Ўз билганича ҳаракат 
қилиб, хушбичим кичик либослар 
тикар, меҳнати маҳсулидан завқ 
оларди. Унинг бу интилишларини 
кузатган оиласидагилар 
келгусида чевар бўлишини 
тахмин қиларди. Гарчи тиккан 
кийимлари унчалик ўхшамаса-да, 
уни рағбатлантириб, далда бериб 
қўярди.

логия фани ўқитувчиси Гулноза Исахўжае-
ва. — Ҳозир бизга ажратилган матолардан 
оддий усулларда тикиладиган буюмлар 
тайёрлаб, сотишга чиқардик. Мисол учун, 
дастурхон тикиб, буюртма асосида хари-
дорга етказиб беряпмиз. Бундан тушган 
даромадга яна мато олиб, мукаммалроқ 
дизайнда тикишга ўтяпмиз. Ўз маҳсулоти 
харидоргирлигини кўрган қизларимиз ҳу-
нарга янада қизиқиб бормоқда. 

“Уйдаги жиҳозларни ўзим 
тузатдим”

Мактабдаги чилангарлик ва сантехника 
йўналишлари бўйича ташкил этилган ўқув 
машғулотларига, асосан, ўғил болалар қат-
нашади. Ҳозир юқори синфнинг 20 нафар-
дан ортиқ ўқувчилари бу ҳунар сирларини 
ўрганяпти. Рустам Мажитов устозлигида 
ҳафтада икки марта ташкил этилаётган 
ўқув машғулотларида иштирок этаётган 
ёшларнинг қизиқиши юқори.

— Сантехника устачилигига қизиқар-
дим, — дейди 10-синф ўқувчиси Зафар 
Зоиров. — Мактабимизда бу касбга ўр-
гатиш бошлангач, биринчилар қаторида 
қатнаша бошладим. Устахонамизда сан-

техника ишларини ўрганиш учун шароит 
етарли. Ўрганганим ҳозирданоқ ҳаётда қўл 
келмоқда. Яқинда уйдаги носоз сантехни-
кани ўзим таъмирладим. Уйдагилар ҳам 
хурсанд бўлди.

Технология фани ўқитувчисининг айти-
шича, бу ҳунарни эгаллашни истовчи бола-
лар кўпчилик. 

Билим маскани 
янги қиёфада  

  
10-мактаб Қарши шаҳри марказида жой-

лашган бўлса-да, шу пайтга қадар анчаги-
на эътибордан четда эди. Билим маскани-
нинг ўқув биноси қурилганига 60 йилдан 
ошганлиги сабаб анчагина таъмирталаб 
аҳволга келиб қолган, қишнинг ёғин-сочин-
ли кунларида томидан чакки ўтарди. Бугун 
эса ҳолат умуман бошқача. Шаҳардаги энг 
фаол мактаблар ҳақида сўз кетса, бирин-
чилар қаторида 10-мактаб тилга олинади. 

— Ўтган йили биз учун жуда катта янги-
лик бўлди, — дейди мактаб директори Эл-
мира Ҳасанова. — Каттагина бунёдкорлик 
ишлари амалга оширилиб, таълим маска-
нимиз бутунлай янги қиёфага кирди.  Давлат 
дастури асосида 11 миллиард сўмдан ортиқ 

маблағ ажратилиб, 660 ўринли ўқув бино-
си қурилди ҳамда мавжуд иншоотларимиз 
мукаммал таъмирдан чиқарилди. Ўқув ва 
лаборатория хоналаримиз, спорт залимиз 
тўлиқ янгидан жиҳозланди. Хоналар ёруғ 
ва шинам ҳолатга келтирилди. Шу пайтгача 
шаҳар мактаби дейишга хижолат бўлардик, 
бирор киши фаолиятимиз билан танишмоқ-
чи бўлса, ичкарига олиб киришга тортиниб 
турардик. Ўқув қуролларимиз, синф жиҳоз-
лари анча эскириб қолганди. Бугун эса мақ-
танса арзирли ҳолатга келди. 

Давлатимиз раҳбарининг 2019 йил 29 
апрелдаги “Ўзбекистон Республикаси халқ 
таълими тизимини 2030 йилгача ривож-
лантириш концепциясини тасдиқлаш тўғ-
рисида”ги ҳамда 2023 йил 28 февралдаги 
“2022-2026 йилларга мўлжалланган Янги 
Ўзбекистоннинг тараққиёт стратегияси-
ни “Инсонга эътибор ва сифатли таълим 
йили”да амалга оширишга оид давлат 
дастури тўғрисида”ги фармонлари ижро-
сини таъминлаш мақсадида жорий йил 
бошидан қўшимча бир миллиард сўмдан 
ортиқ маблағ ажратилиб, ўқувчилар касб-
ҳунар эгаллаши учун устахоналар қурил-
ди. Натижада 11 турдаги йўналиш бўйича 
ўқув машғулот хоналари жиҳозлар билан 
таъминланди. Ҳозир 10-синф ўқувчилари 
хоҳишларига қараб ўқув машғулотларига 
жалб этилган. Жумладан, автомобиллар-
га техник хизмат кўрсатиш, чилангарлик, 
сантехника, ўғил болалар сартароши, қиз-
лар сартароши, тикувчилик, бисер тўқиш, 
пазандалик, IT технология каби касб-ҳу-
нарлар ўргатилмоқда.

Жорий ўқув йилидан касб-ҳунарга 
йўналтириш борасида Қарши шаҳрида 
намуна сифатида танлаб олинган ушбу 
мактабда қилинган ҳаракатлар бесамар 
кетмаётганини ёшларнинг қизиқиш билан 
ҳунарли бўлаётганидан ҳам англаш мум-
кин. Демак, синов жараёнларидан яхши 
ўтгач, ушбу лойиҳалар бошқа мактабларда 
ҳам жорий этилади.     

Акбар РАҲМОНОВ,
“Янги Ўзбекистон” мухбири  

ИЛМ-ФАН ВА 
ИННОВАЦИЯЛАР 

СО²АСИДАГИ МАНФААТЛИ 
ШЕРИКЛИК

Президентимизнинг 2023 йил июнь ойида Эрон Ислом 
Республикасига расмий ташрифи доирасида эришилган 
келишувларга биноан Тошкентда Эрон инновациялар ва 
технологиялар уйи очилди. Бу икки давлат ўртасида илмий 
асосланган янги технологияларни Ўзбекистонга олиб кириш 
жараёнини осонлаштириш учун ишлаб чиқилган халқаро 
дастурнинг бир қисмидир.

ОТМларда қонунчилик ҳужжатлари ва топшириқлар ижроси 
назорати билан шуғулланувчи мутахассисларни қонунчилик 
ҳужжатлари ва топшириқлар ижромини таъминлаш ёки  
“ijro.gov.uz”да ишлаш бўйича малакасини ошириш тизимини йўлга 
қўйиш мақсадга мувофиқ. Бизнингча, мазкур таклиф ва мулоҳазалар 
олий таълимда ижро интизомини мустаҳкамлашга хизмат қилади.

Дилшода ҲОЖИМУРОДОВА,
Тошкент давлат шарқшунослик университети
халқаро ҳамкорлик бўлими бошлиғи,
тарих фанлари бўйича фалсафа доктори

Йирик газ-нефть захираларидан туша-
диган миллий даромад ҳам илмий тад-
қиқотларни ривожлантиришга йўналти-
рилмоқда. Бу эса, олий таълим тизими ва 
илмий тадқиқот фаолиятини ҳамда инно-
вацион сиёсатни тобора ривожлантириб 
боришни тақозо этмоқда. Мамлакатда ин-
новацион стартап лойиҳаларга молиявий 
ва технологик кўмак бериш тизими йўлга 
қўйилган. Ёш тадбиркорлар ўз лойиҳала-
рини амалга ошириш учун зарур ресурс 
ва грантга эга бўлиши мумкин. Шу тариқа 
олий таълим ва инновацион ривожланиш 
соҳасида муҳим ютуқларга эришаётгани  
барқарор тараққиётга хизмат қилмоқда.

Теҳрон ва Исфаҳондаги технопарклар 
энг йириклари ҳисобланади. Бу соҳадаги 
сўнгги илмий ютуқлар ўрганилиб, амалиёт-
га татбиқ этилмоқда. Шунингдек, робото-
техника ва сунъий интеллект соҳасида 
тадқиқотлар олиб бориляпти. Эрон техно-
паркларида замонавий ахборот-коммуни-
кация технологиялари бўйича стартап ло-
йиҳалар қўллаб-қувватланмоқда. Рақамли 
таълим платформасини яратиш бўйича 
илмий лойиҳалар амалга оширилиб, маъ-
лумотларни таҳлил қилишнинг инновацион 
усуллари яратилмоқда. Мазкур илмий тад-
қиқотлар натижалари амалиётга кенг жо-
рий этилиши асосида лойиҳаларни тижо-
рийлаштиришга эришилмоқда.

Эрон инновацион салоҳиятни ошириш-
га интилмоқда ва бу борада муайян ютуқ-
лар қўлга киритилган. Ҳукумат томонидан 
илмий-тадқиқот институтларини молиявий 
қўллаб-қувватлаш кучайган, таълим ти-
зимида асосан, аниқ фанлар, замонавий 
технологиялар, муҳандислик иши ва ма-
тематика соҳаларига эътибор қаратилган, 
мактабларда робототехника ва дастур-
лашга оид дарслар жорий этилган. Давлат 
илмий-тадқиқот институтлари ва олий ўқув 
юртлари ҳузурида 60 дан зиёд технопарк 
ташкил этилган. Олий таълимда техно-
парклар ташкил этилиб, талабаларнинг 
илмий лойиҳалари қўллаб-қувватланаёт-
гани боис, уларда инновацион стартаплар 
шаклланмоқда. Иқтидорли талабаларга 
грантлар ажратилаётгани, хусусий сек-
торга инновацияларни рағбатлантирувчи 
имтиёзлар берилаётгани ҳам эътиборга 
молик.

Умумтаълим муассасалари ўқувчилари 
учун интернет ва компьютер технология-
ларини ўзлаштириш дастурлари жорий 
қилинган. Ҳозир 7000 дан ортиқ IT мута-
хассиси тайёрланмоқдаки, улар сони йил 
сайин ортиб бормоқда. Теҳронда Пардаис 
технопарки мамлакатнинг IT соҳасидаги 
энг йирик технопаркларидан бўлиб, у ерда 
500 дан зиёд компания жойлашган. Бугунги 
кунда Шариф технологиялар университети 
Осиёнинг IT соҳасида фаолият юритувчи 
энг яхши техника олий таълим муассаса-
ларидан биридир.

Тошкент давлат шарқшунослик уни-
верситети дунё олий таълим муассасала-
ри халқаро рейтингида юқори ўринларни 
эгаллаб келаётган Теҳрон университети ва 
Аллома Табатабоий университети билан 
академик алмашув ва илмий тадқиқотлар 
соҳасида яқин ҳамкорлик қилмоқда. Ушбу 
ҳамкорлик доирасида 2023 йил июнь ойида 
университетимизнинг бир гуруҳ ўқитувчи-
лари мазкур олий таълим муассасаларида 
малака ошириб қайтди.

Ўзбекистон Эрон тажрибасидан фой-
даланиб, мамлакатда инновацион соҳани 
ривожлантиришнинг амалий йўлларини 
ишлаб чиқишга кўмак бериши мумкин. 
Зеро, мазкур йўналишлардаги яқин ҳам-
корлик икки томон учун ҳам манфаатли 
бўлади.

Навоий

Бундай бахтиёрлик юртдошларимиз 
чеҳраларида ўзбек тилига давлат тили 
мақоми берилганда ва асрий орзумиз 
ушалиб, мустақиллигимиз эълон қилин-
ганда бутун кўрки, гўзаллигию жозибаси 
билан намоён бўлгани кечагидек ёдим-
да. Ўшанда юрак-юракдан қанчалар қу-
вонган бўлсак, давлатимиз раҳбарининг 
БМТ минбаридан ўзбек тилида баралла 
сўзлаганини эшита туриб, дилимизни яна 
ўшандай ёниқ туйғулар чулғади. Ахир она 
тилимиз ўша лаҳзаларнинг ўзидаёқ не-не 
саҳролар, не-не тоғлар, не-не денгизлару 
океанлар, не-не мамлакатлар оша қадим 
ва буюк миллатимизу жонажон Ўзбекисто-
нимиз овози бўлиб оламаро янграйди-ю, 
қувонмаймизми?! 

Дарвоқе, БМТ минбаридан янграган 
тилимиз фақат бизнигина севинтирди-
ми? Йўқ! Бу шоду хуррамлигимизга дун-
ёнинг ўзбек тилида гаплашадиган эллик 
миллионга яқин аҳолисигина эмас, бутун 
мусулмон олами шерик бўлиб, муборак-
бод этганини зўр мамнуният ила айтмас-
дан бўлурми? Йўқ! Мана сизга Алишер 
 Навоий бобомиз тилининг қудрати, ўзига 
миллионларни оҳанрабодек тортиши, 
мафтун этиши, ўзбекнинг ўзини, ўзлиги-
ни бўй-басти ила ёрқин кўрсатиши. Пре-
зидентимиз нутқини БМТ залида ўтирган 
казо-казо давлатлар раҳбарлари диққат 
билан эшитиб, олқишлаганлигининг ҳам 
шоҳиди бўлдик. Бу ҳеч бир шубҳасиз-
ки, ташқи дунёнинг Ўзбекистонга бўлган 
қизиқишини оширибгина қолмай, ўзаро 
манфаатли дўстлик ва ҳамкорлик уфқ-
ларини янада кенгайтиришда ҳам муҳим 
аҳамиятга эга.

Президент Шавкат Мирзиёевнинг БМТ 
Бош Ассамблеяси 78-сессияси минба-
рида ўзбекона ғурур билан иккинчи бор 
ўзбек тилида нутқ сўзлаши бежиз эмас. 
Тилимизнинг қадр-қимматини жаҳон ҳам-
жамияти олдида баланд кўтариб, ўз халқи 
ва ватанига бўлган беқиёс меҳр-муҳаб-
батининг амалдаги ёрқин ифодаси эди 
бу.  

Давлатлар раҳбарларининг эътибо-
рини тортган таклифлардан бири Прези-
дентимизнинг сайёрамизни келгуси ав-
лодларга қандай ҳолда қолдирамиз деган 
фикри бўлди: “Мустаҳкам тинчлик ва фа-
ровонликка фақат умумий интилишлар ва 
биргаликдаги ҳаракатлар билан эришиш 
мумкин. Бизга ўзаро ишонч, бирдамлик ва 
ҳамкорлик руҳи ҳар қачонгидан ҳам кўпроқ 
зарур”. Ҳақ гап. Ўзаро ишонч, бирдамлик 
ва ҳамкорлик чуқур илдиз отган жойда 
тинчлик ва тараққиёт бўлади. Одамлар ҳа-
лол меҳнат мевасидан баҳраманд бўлиб, 
аҳил ва бахтли ҳаёт кечирадилар. Бу нутқ 
қаддимизни ҳам, қадримизни ҳам янада 
баланд қилиш баробарида барчамизнинг 
зиммамизга ўзбек тилида тиниқ ва равон 
сўзлаш ҳамда ёзишдек шарафли вазифа-
ни юклаганини ҳам унутмаслигимиз керак! 
Ҳамиша ва ҳамма жойда ўз она тилимизда 
равон гапиришни, унинг нималарга қодир-
лигини намоён этишда давлатимиз раҳба-
ридан ибрат олиш ҳар биримизнинг бурчи-
мизга айланмоғи лозим.

Тўғри, ҳар ким ўз тилида ва шева-
да сўзлашга ҳақли. Бунга қонун монелик 
қилмайди. Лекин давлат идораларида 
ўзбек тилида иш юритиш, яъни гапириш 
ва ёзиш қонун талаби. Ёдингизда бўл-
са, давлат ташкилотларида ишлайдиган 
бошқа миллат вакилларининг ўзбек тили-
ни ўрганишлари учун муддат белгиланган 
эди. Афсуски, бу муддат аллақачон ўтиб 
бўлди. Ҳеч ким эътибор бермагани учунми, 
давлат ташкилотларининг айримларида 
давлат тили бир четда қолиб, яна аввал-
гидай иш юритилмоқда. Давлат тилида 
гапиришни, ёзишни билмайдиган раҳбар 
ва мутахассисларга бу уят эмасми? Қа-
тор-қатор вазирликлар, ташкилот ва олий 
ўқув юртларида ўзбек тилида иш юритиш 
бўйича тайинланган масъулларнинг бошқа 
соҳадан номигагина қўйилгани ёки шундай 

Ҳаммадан ҳам она тили ва адабиёт 
фанларидан бўладиган мушоираларга 
жону дилимиз билан қатнашардик. Дево-
рий газеталар, иншолар танловида ғолиб 
бўлиш учун бор кучимизни ишга солар-
дик. Эга, кесим, феъл, умуман, сўз тур-
кумларини тавсифловчи шеърлар ёзиб 
ёдлардик. Ўзлаштириши паст бўлган 
синфдошимиз ҳам мустақил тарзда иншо 
учун лоақал содда режа тузишни бил-
ган.  Аълочилар-ку мураккаб режа тузиб, 
дафтарни тўлатиб иншо ёзарди. Шунинг 
учунми, ҳозир ҳам иншо деганда, аввало, 

ипга тизилган маржондек текис ва гўзал 
ҳуснихат келади кўз олдимизга. Афсуски, 
кейинги пайтда дафтар тўлиб ёзилаётган 
иншолар жуда кам. Нари борса, 2-3 қо-
ғоз, ҳатто бир қоғоз иншо ёзадиган, режа 
тузишни билмайдиганлар талайгина. Энг 
ачинарлиси, аксарияти оғзаки нутқда қан-
дай гапирса, ёзувда ҳам шуни акс эттира-
ди. Буларнинг бари тилни билишга, савод-
хонлик даражасига тақалади. 

Бугун таълим муассасаларимизда тил 
байрамларини катта тадорик билан ўтка-
зяпмиз, тилимиз асосчилари бўлган буюк 
аждодларимиз билан кўкрак кериб фахр-
ланяпмиз-у, ўзимизнинг тилни билиш да-
ражамизни ошириш ҳақида жиддий ўйла-
маяпмиз. Бир сўзни ҳар хил кўринишда 
ёзаётган, ҳатто ўзимизча қоида яратиб 
олаётган ҳолатларимиз бор. Изоҳли лу-
ғатларни камдан-кам одам эринмай ва-
рақлаб чиқади, энциклопедия борасида 
ҳам шундай. Ижтимоий тармоқлардаги 
имловий хатоларни айтмаса ҳам бўлади, 
жуда ачинарли. Гапирилавериб оддий 
ҳолга айланиб кетган хатоликларни ҳар 
доим техникага боғлаб қўйиш ҳам тўғри 
эмас. Ҳайриятки, бу масалага бефарқ 
бўлмаганлар тарозининг бир палласини 
тутиб турибди. 

Онлайн савдо қилинадиган бир те-
ле грам каналида мижоз сотувчига қа-
рата “сиздан ҳеч нарса олмайман, жуда 
хато ёзаркансиз” деб ёзганини кўриб, 
“қойил-эй”, дедим. Ахир хато ёзишнинг 
ижтимоий тармоқда ҳеч қандай аҳа-
мияти йўқ дейдиган қатлам шаклланиб 
қолган бир пайтда бундан қувонмай бў-
ладими? Беихтиёр “баракалла”, дегинг 
келади. 

Телеграм ижтимоий тармоғи, Ёшлар 
ишлари агентлигининг махсус лойиҳасида 
маълум маънода саводхонлик даража-
мизни оширишга ҳаракат қилаётган жур-
налист, муҳаррир Ориф Толибни кўпчилик 
танимас. Айни пайтда унинг телеграм ка-
налида етти мингдан зиёд обуначиси бор. 
Таниқли телеграм каналлари билан қиёс-
лаганда бу унчалик катта эмас, албатта. 
Бироқ етти мингдан зиёд обуначи ўз савод 
даражасини оширишга интилиб, канални 
тарк этмаётгани қувонарли. Обуначилар 
сонининг сунъий тарзда оширилмаётгани-
ни постларга билдирилаётган изоҳлардан 
ҳам билиш мумкин. Зеро, уларда каналда-
ги мавзуларнинг ғоят ўринли танланаёт-
гани айтилиб, эндиликда яна нималарга 
эътибор қаратиш юзасидан таклифлар 
билдирилади. 

— Дастлаб каналга ўзимнинг ижодий 
ишларимнигина жойлардим, шунинг 
учунми, фаоллик сезилмаган. Кейин 
одамларга фойдали бўлган нарсалар-
ни беришим керак, ўзим билган маъ-
лумотларни бошқаларга ҳам раво кў-
ришим мутахассис сифатида бурчим, 
деб ўйладим, — дея гап бошлади Ориф 
Толиб. — Ана шундан сўнг ўзимизнинг 

Маънавият сарчашмаси

Президент Шавкат Мирзиёевнинг БМТ Бош 
Ассамблеяси 78-сессияси минбарида ўзбекона ғурур 
билан иккинчи бор ўзбек тилида нутқ сўзлаши 
бежиз эмас. Тилимизнинг қадр-қимматини жаҳон 
ҳамжамияти олдида баланд кўтариб, ўз халқи ва 
ватанига бўлган беқиёс меҳр-муҳаббатининг амалдаги 
ёрқин ифодаси эди бу.  

Нуриддин ОЧИЛОВ,
Ўзбекистон Журналистлар 
уюшмаси аъзоси

лавозим ташкил этилиб, унга ўзбек ада-
бий тилини яхши биладиган мутахассис 
тайинланмагани ўз она тилимизга бўлган 
лоқайдлигимиздан далолат бермайди-
ми?! Телевидение кўрсатувлари ва радио 
эшиттиришларида шевада мулоқот қилиш 
одатга айланганини кечириш мумкинми? 
Бу касаллик кино ва сериалларга ҳам ўт-
гани ачинарли эмасми? Икки ўзбек “юлдуз” 
санъаткорнинг она тилимиздаги телекўрса-
тувда русча гапириши ғашингизни келтир-
майдими, асабингизни бузмайдими, наф-
сониятингизга тегмайдими? Кўча-кўйдаги 
хато ёзилган рекламаларни, катта-кичик 
корхоналару дўконларнинг хорижий тилда 

ёзилган ғирт мантиқсиз номларини бирма-
бир айтишнинг фойдаси бормикан? Интер-
нет сайтларидаги у ёки бу воқеага билди-
рилган муносабатларни ўқиб, куйишингни 
ҳам, кулишингни ҳам билмайсан киши. Тўғ-
ри ёзилган жумланинг ўзи йўқ. Бунинг ус-
тига мантиқсиз. Бу чаласаводликдан дарак 
бермайдими?! Яхшиямки, бу шармандали 
ҳолатни ўзбекдан бошқа биров ўқимайди, 
ўқимасин ҳам!

Бир вақтлар юртимизда фаолият кўр-
сатган Ҳиндистоннинг Ўзбекистондаги 
фавқулодда ва мухтор элчиси Далип 
Мехтанинг рафиқаси она тилимизга ас-
тойдил меҳр қўйиб, уни яхшигина ўрган-
ган, ёзувчи, шоир, олим ва санъаткорлар 
билан дўст тутиниб, улар билан тез-тез 
учрашиб, ўзбек тилида ўқиган китоблари 
ҳақида мароқли суҳбатлар қурарди.

Афсуски, баъзан тўрт қаторлик аризани 
эплаб ёза олмаган ёшларимизга дуч кел-
ганингда ўша ҳинд аёли ёдингга тушиб, 
ўз она тилини пухта ва пишиқ билишни 
хаёлига ҳам келтирмаётган юртдошлари-
миздан кўнглинг оғримай қолмайди. БМТ 
минбаридаги маърузада таъкидлангани-
дек: “Давлат тили масаласи миллий ғоя-
мизнинг асосий тамойилларидан бири 
бўлиши зарур. Ёш авлод қалбига она ти-
лимизни болаликдан сингдириш мақсади-
да таълимнинг барча босқичларида ўзбек 

тилини замонавий ва инновацион техно-
логиялар асосида мукаммал ўрганишга 
алоҳида эътибор қаратишимиз лозим. 
Токи, болаларимиз ўзбек тилида равон 
ўқийдиган, равон ёзадиган ва теран фикр-
лайдиган инсонлар бўлиб етишсин” .

Бу гаплар ҳар бир оиланинг, ҳар бир 
ота-онанинг, ҳар бир таълим муассасаси-
даги раҳбар ва ўқитувчининг доимий диқ-
қат-эътиборида бўлиши, фаолиятининг 
мазмунига айланиши шартлигини ҳаётнинг 
ўзи тақозо этмоқда. Чунки бу долзарб ма-
салага эртани ўйламасдан юзаки қараёт-
ганимиз фарзандларимизнинг ўз фикрини 
ўзбек тилида равон ифода этолмаслиги ва 
ёзолмаслигида яққол кўринмоқда.

Ёшларимизнинг китоб ўқишга бўлган 
қизиқишини, айниқса, бадиий адабиёт 
мутолаасига меҳр-муҳаббатини ошириш 
борасида Президентимиз томонидан қа-
бул қилинган фармон ва қарор, шунинг-
дек, “Адиблар хиёбони”нинг тантанали 
очилиш маросимида билдирган дастурий 
фикрлари ўзбек тилини чуқур ўрганиш ва 
қонун ижросини тўла таъминлаш ҳақидаги 
даъват эмасмиди?! Боғдаги буюк мута-
факкирлар, шоир, ёзувчи ва олимлар ҳаё-
ти ва ижодини ўқиб ўрганиш ва кенг тар-
ғиб қилиш мақсадида ҳукуматимиз қарори 
асосида пойтахтдаги йигирма тўртта олий 
ўқув юртига уларнинг бириктирилиши-чи?! 
Бу тарихий қарор талаба ёшлар ўртаси-
да китобхонликни кучайтириш, Алишер 
 Навоийдан Абдулла Ориповгача, Абдулла 
Қаҳҳордан Ўткир Ҳошимовгача, Абдурауф 
Фитратдан Озод Шарофиддиновгача бўл-
ган адабиётимиз дарғаларининг асарла-
рини ўқиб-ўрганиш орқали она тилимиз 
нуфузини ҳар томонлама мустаҳкамлаш-
га қаратилган эмасмиди?! Ўтган уч йилда 
ким нима иш қилди? Қандай ибратли иш-
ларни амалга оширди? Олий ўқув юртла-
ри талабаларининг бу ердаги ҳафталик 
ташрифи адабиёт байрамига айланиб, 
уларнинг ҳақиқий китобхон ва ўзбек ти-
лининг жонкуяри эканликларини намоён 

этяптими? Ёки у ҳафтадан бу ҳафтада йи-
гирма-ўттиз талабани “Адиблар хиёбони” 
га олиб бориб, (олий ўқув юртларининг 
ҳаммаси эмас) бириктирилган адиб ҳай-
кали олдида хўжакўрсинга тадбир ўтказиб 
қайтиш билан мақсадга эришяпмизми? 

Президентимиз топшириқларини ва 
ҳукумат қарори ижросини ҳаётга татбиқ 
этишга сидқидилдан киришмас эканмиз, 
жуда узоқ йўл юришимизга тўғри келади. 
Хуллас, ўз тилини севмаган, унинг қад-
рини билмаган киши ўзга тилларни сева 
олмайди ва қадрини ҳам билмайди. Буюк 
адиб Абдулла Қаҳҳор ўз она тилини сев-
маганида, сўз заргари деган номга му-
носиб кўрилармиди? Гўзал ва бетакрор 
ҳикоялар ёзиб, жаҳоннинг машҳур ёзув-
чилари қаторидан ўрин олармиди?! “Она 
тилимни севмасам, сўзларига маҳлиё 
бўлмасам, ҳайратланмасам, менга шоир-
лик қайда эди!”, деган севимли шоиримиз 
Эркин Воҳидов гўзал шеърлар, гўзал ға-
заллар битармиди?! Бу мисоллар она ти-
лимизнинг нақадар бойлигини, нақадар 
гўзаллигини, нақадар жозибали ва қуд-
ратли эканини англатмайдими? Англата-
ди! Англатибгина қолмай, ҳар биримизни 
ҳамма жойда ўзбек эканимиз билан, ўзбек 
тилида бенуқсон гапиришга ундаши билан 
ҳақли равишда фахрланишга ҳам чорлаб 
турибди.

Ўқувчилик кезларимизда барча фанлардан синфлараро 
мушоиралар бўларди. Мушоирага тайёрланиш, бошқа 
синфлар бу борада нималар қилаётганини зимдан кузатиш, 
айниқса, ғолиблик завқи мактабга, синфдошларимизга янада 
яқинлаштирарди бизни. 

турли луғатларимиз, туркий тиллар 
этимологик луғатлари, қардош туркий 
тиллар луғатлари, миллий энциклопе-
дия, википедиядан кенг фойдаланиб, 
керакли маълумотлар, мақолалар жой-
лай бошладим. 

Қаҳрамонимиз мавзуларни танлашда 
асосан, ўз тажрибасидан келиб чиқади. 
Чунки муаммонинг ечимига қачонки унга 
дуч келганингизда, аниқроғи, амалиётда 
эҳтиёж сезилади. Табиийки бир инсон 
дуч келган муаммолар бошқаларда ҳам 
учрайди. 

— 1995 йили тасдиқланган ўзбек ти-
лининг асосий имло қоидалари юзасидан 
ҳам кўп саволлар туғилади, — дейди Ориф 
 Толиб. — Зеро, нашрда ҳал қилиниши ке-
рак бўлган жиҳатлар кўп. Аслида, имло 
қоидалари мунтазам тўлдирилиб, юзага 
келаётган янги муаммоларни ечиб бориши 
керак. Бу ҳақида тилшунос олимларимиз, 
соҳа мутасаддилари орасида анчадан 
буён гап боради. Имло қоидаларини тако-
миллаштиришда ҳам шунчаки эмас, айни 
пайтда мавжуд хилма-хилликларга ечим 
берадиган қоидалар киритилиши керак. 
Масалан, мен мавжуд қонун-қоидаларга 
таянган ҳолда, уларни қиёслаш орқали 
бир қарорга келаман. Чалкашликлар жуда 
кўп. Ўйланиб қоласиз. Айниқса, ўзлашма 
сўзлар имлоси бўйича умуман тартиб йўқ. 
Масалан, машҳур хориж брендлари ном-
ларини қандай ёзиш кераклиги юзасидан 
аниқ тўхтамга келинмаяпти. Агар таниқли 
брендлар ўз тилларида акс этадиган бўл-
са, бизда йўқ ҳарфлар қандай ёзилади? 
Шу каби масалаларни ҳал қилиб кетиш 
керак-да ислоҳ ишларида. 

Хорижий ёзувлар, умуман хорижий тил-
лар ҳақида гап кетганида, айтиш керакки, 
бугун ёшларимиз чет тилларни, хусусан, 
инглиз тилини ўрганишга эътибор қилаёт-
ганчалик она тилимизга ҳам меҳр қўйса, 
вазият бутунлай бошқача бўлади. Инглиз 
тилида эссе ёзиш кўп нарсани ҳал қила-
ди. Агар талабгор эссе қонун-қоидаларига 
амал қилмаса, имтиҳондан ўта олмайди. 
Эсседа нафақат имлога, муаммоли маса-
лага қандай ечим таклиф қилишингиз, у 
ҳақдаги тасаввурингиз, шахсий муносаба-
тингизга ҳам қаралади. Мана шу талаблар-
га жавоб бериш учун ўз устида зўр бериб 
ишлашяпти-ку ёшларимиз. Ўзбек тилида 
ҳам тўғри ёзиш, фикрни тўғри ифодалаш, 
тизимли фикрлашга эҳтиёж бўлиши керак. 
Афсуски, бунинг у қадар аҳамияти бўл-
маяпти. Хўш, нега ёшлар бизга умуман 
бегона, бошқа оиладан бўлган тилни ўр-
ганишга масъулият билан ёндашяпти? Бу 
аввало, шахсий эҳтиёж билан боғлиқ. Агар 
инглиз тилини билиш сертификатига эга 
бўлса, мамлакатимизда ҳам, чет элда ҳам 
қатор имтиёзларга эга бўлади. Она тили-
ни яхши билиш, фикрини оғзаки ва ёзма 
равон ифодалай олишнинг ҳам лоақал 
олий таълимга киришга жиддий таъсири 
бўлганида шунга кўра, ҳаракат бўлар эди 
ва бу билан умумий даражадаги саводхон-
ликка катта бир қадам ташлаш мумкин. 
Ўзбек тили илм тилига айланиши учун та-
лабалар, илм аҳли ўз соҳасидаги етарли 
маълумотни ўзбек тилида олиши зарур. 
Демак, турли илм ва фан соҳаларига оид 
китоблар ўзбек тилига сифатли таржима 
қилиниши ёки ўзбекчада ёзилиши керак. 

Бу бўйича кенг кўламли, тизимли ишлар 
олиб борилмас экан, кутилган натижага 
эрилиши амримаҳол.

Маълумки, Ёшлар ишлари агентлиги 
томонидан ёшларга чет тилларни ўрга-
тиш мақсадида “Ибрат фарзандлари” 
лойиҳаси йўлга қўйилди. Ориф Толиб бу 
лойиҳага таклиф қилинмасидан аввал 
ўзбек тили йўналишида шундай бир ло-
йиҳа ташкил этишни режа қилган асли-
да. Мақсад — ёшларнинг саводхонлик 
даражасини оширишга ҳисса қўшиш эди. 
Саводхонлик дарслари учун 60 га яқин 
мавзуни унинг ўзи белгилаб олган. Би-
ринчи навбатда, имло қоидаларида мав-
жуд бўлган, одамлар кўп адашадиган, кўп 
қийналадиган жиҳатларни аниқлаб олди. 
Имло қоидаларида бор, лекин кўпчилик 
билмайдиган ёки фойдаланишда чалкаш-
ликларга дуч келадиган айни жиҳатларга 
ойдинлик киритиш билан у кўпларнинг 
дилидагини топа бошлади. Қолаверса, 
эндиликда ўқувчиларнинг ўзлари савол-
лар йўллайди. Саводхонлик дарсларини 
чет элдан туриб ўрганиб, миннатдорлик 
билдираётганлар ҳам анчагина. 

Ориф Толиб фаолиятидаги яна бир жи-
ҳатни алоҳида таъкидлаш жоизки, унинг 
сабоқлари, жойлаётган мақолаларидан 
шевалар ҳам кенг ўрин эгаллайди. Унинг 
ўзи айтиб ўтганидек, шевалар тилни бо-
йитадиган манбалардан бири. Бу борада 
муҳаррир яна шуларни қўшимча қилди. 

— Шевалардан фойдаланиш керак 
албатта, лекин меъёрдан ошмаган ҳол-
да. Айримлар асарларида шеваларни 
қўллаш орқали тилни бойитаман деб ўй-
лайди, лекин ёзганини тушуниб бўлмай 
қолади. Шу маънода меъёр керак. 2-3 
тадан шева сўз киритилиб, оммалашиб, 
шу тилга сингса ҳам катта гап аслида. 
Адабий тилда йўқ бўлган кўп тушунча-
ларга от қўйиш мумкин. Масалан, сўнг-
ги йилларда тилимизнинг тўрига чиқиб, 
чордона қуриб олган бодикамера, ҳеш-
тег, штандарт, тютор, вакцинация, 
фрилансер, челленж, флешмоб, стар-
тап, интерфейс, коуч, инфлюэнсер, 
имиж, мессенжер, кешбек сингари сўз-
ларни бемалол ўзбекчалаштиришимиз 
мумкин эди. Бунинг ўрнига чет сўзлар, 
атамалар тилимизга пайдар-пай, хоҳ-
лаган шакли ва ҳолатида кириб келяп-
ти ва қумга синггандек сингиб кетяпти. 
Масаланинг яна бир томони бор: бу ҳа-
ракатни жамият қандай қабул қилади? 
Ўз сўзимиз ўзимизда киноя ёки мазах 
ҳиссини уйғотмайдими, ўзбекчалашган 
атамани онг ва қалбимиз қабул қила 
оладими? 

Кўплаб нодир, соф ўзбекча сўзлар ше-
валарда ётибди. Масалан, “обкаш” сўзи-
ни олайлик. Форсчада “об” — сув, “каш” 
тортмоқ, яъни сув кўтариш деган маънони 
билдиради. Бир обуначимизнинг ёзишича, 
айни сўз Хоразм шевасида бор экан. Асли-
да, ўзбек тилида бу сўз “иноғоч” дейилар-
кан. “Ийин” — елка, “оғоч” — ёғоч. Елкага 
ташланган ёғоч. Қаранг, жуда чиройли, 
соф ўзбекча сўз. Афсуски, бу адабий тилга 
кирмаган. Шунга ўхшаган сўзларимиз жуда 
кўп. Уларни оммалаштириш керак. Ҳаракат 
қилсак, тилимизни янада бойитиш учун им-
кони бор. 

Бугун миллат ори, ғурури учун ҳар қа-
чонгидан кучлироқ курашадиган пайт кел-
ди. Тилимиз ҳимояси учун қуролланган, 
бу борада бўлиши мумкин хуружларга 
тайёр турганларга эргашайлик. Лоақал 
илиқ сўзимиз, меҳру муҳаббатимиз билан 
уларга хайрихоҳ эканимизни билдириб 
турайлик!

Муножат МЎМИНОВА, 
“Янги Ўзбекистон” мухбири

Бошланиши 1-бетда


